1 CORINTIOS
Corinto marcacho tag yaracog

mayincunaman apostol Pablo
punta cag cartata cartacushgan

Corinto marcaga Grecia nacioncho caycag
Acaya provinciachomi cargan. Corintoga
jatuncaray marcami cargan. Manard apOstol
Pablo Corinto marcaman chaptin manami
pipis saycho musyarganrdsu Jesucristupa
ali wilacuyninta. Sayman chaycur Pablo
wilacuptinrdmi Jesucristuta waquin runacuna
chasquicuyargan. Saychomi Pablo targan juc
wata sogta quila Jesucristupa wilacuyninta
chasquicogcunata yachasishpan.  Corintucho
Pablo caycaptin ima pésashgancunata masta
musyanayquipa liyinqui Hechos 18.1-17.

Jesucristuta chasquicush caycarpis apdstol
Pablo aywasquiptin Corintucho cag waugui-
panicuna manami Diosninsi munashgannOsu
cawayargan. Saymi quiquinpura chiquinacu-
yargan (1.10-17; 3.1-4), yachag-tucuyargan
(3.18-23), Pabluta jamurdyargan (4.1-21),
jusalicog ~ wauguita chasquipdyargan  (5.1-
13), autoridicunaman jucninpis jucninpis
quejanacuyargan  (6.1-11) 'y  majanwan
punuytapis munayargannasu (7.1-7). Saynomi
idulucunapa jutincho pishtayashgan aysata
micuyargan (8.1-13; 10.14-11.1) y apOstol
caycaptinpis Pabluta manacagman churayargan
(9.1-27). SaynOlami warmicunapis runanta

respitayargansu (11.2-16), Santa Cénatapis
jusalicush caycarmi upuyargan (11.17-34), Santu
Espirituimano yanapashgantapis manami tantya-
yargansu (12.1-31), imano cuyanacuydnanpd
cashgantapis manami tantyayargansu (13.1-
13) y runa mana tantyashgan idiémapa Diospa
wilacuyninta yachasiyargan (14.1-40). Saynopis
wanushganpita cawariydmunanpa cashganta
manami criyiyargansu (15.1-58).

Sayno cawayaptinmi paycunaman cay
cartata apOstol Pablo apasergan shumag
tantyacuyananpa. Saynopis Jesucristupa
wilacuyninta runacuna manacagman
churayaptinmi paycunata Pablo tantyasergan
ali wilacuyninta chasquicogcunata Tayta Dios
salvananpa cashganta (1.18-2.16). Sayno0pis
yachasergan majayog caydnanpd O Imajaynag
cayananpa cashganpitapis (7.8-40) y ofrendata
shuntayéananpd cashganpitapis (16.1-4).

Carta galaycunan

I Corinto marcacho caycag yaracog mayécuna:

Jesucristupa  apostolnin  candpa  Tayta
Diosninsi acramash captinmi noga Pablo
wauguinsi Sosteneswan ishcdcuna cay cartata
apaycasiyamo. 2 Gamcunatapis Tayta Diosninsimi
acrayashushcanqui  paypa maquincho car
cuyashgan wamrancuna caydnayquipd. Sayno
acrayashunayquipdga  Jesucristumi cruzcho
wanushpan perdonayashushcanqui lapan
jusalicuyashgayquita. Saynoélami may-saychopis
payta chasquicogcunataga perdonaycan.
3 Tayta Diosninsita y Sefiorninsi Jesucristutami

ruwacuycd cuyapdydashushpayqui ali cawayta
goycuydashunayquipd.

Jesucristuta chasquicogcunata Tayta Dios
yanapashgan

4 Jesucristuta chasquicuyashgayquipitami
Tayta Diosninsi imaypis yanapaycayashunqui.
Saymi gamcunapa Tayta Diosninsita imaypis
agradécicur manac0. > Sayno yanapayashuptiquimi
ali wilacuyninta tantyacur juctapis wila-
paycdyanqui. 6 Saymi tantyaycdyanqui Jesucristupa
wilacuynin rasunpaypa cashganta.

7 Tayta Diosninsi sayno yanapdyashushpayquimi
tucuy habiliddcunata goyashushcanqui
Jesucristo cutimushganyag pay munashganno
cawaydnayquipa. 8 Saymi Jesucristo
cutimushpan tariyashunquipd mana jusalicuypa
pay munashganno cawaycagta. 9 Pay
munashganno cawayéanayquipdmi Tayta Diosninsi
promitishgannéla imaypis yanapaycayashunqui.
Paymi naupapita-pasa acraydshushcanqui surin
Jesucristupa maquincho cawayéanayquipa.

Waugui-panicuna mana chiquinacuydnanpd
yachasicuy

10 Waugui-panicuna, Jesucristupa jutinchomi
gamcunata ruwacd mana chiquinacuyénayquipd.
Jesucristuta chasquicushgana caycarga juc
shongula cuyanacur cawayay.

11 Paninsi Cloé  casta shamurmi
wilaydmash gamcuna chiquinacur rimanacur
cawaycdyashgayquita. 12 Waquinniquishi

nicdyanqui noga yachasishgdcuna mas ali
cashganta. Waquinniquinashi nicdyanqui

Apolos® yachasishgan mas ali cashganta
o Pedro yachasishgan mas ali cashganta.
Waquinniquinashi sayno negcunapita witicur
yachag-tucuycdyanqui: “Nogacunaga Jesucristupa
wilacuyninta masmi yachd” niyashpayqui.

13 Waugui-panicuna, sayno yarparga lutantami
yarpaycayanqui. Jesucristoga juclaylami;
manami ascaman raquicashgasu caycan.
Saynopis manami nogacunasu gamcuna-raycu
cruzcho wanuyashca. SaynoOpis manami
nogacunapa jutécunachOsu bautizacuyashcanqui.
1416 Gamcuna cagcho car Crisputawan
Gayulatami bautizashca. Saynopis Estéfanas
castalatami bautizashca. Saypita cagtaga
manami pitapis bautizashcasu. Gamcuna
cagcho ascagta mana  bautizashgapitami
cushico. Ascagta bautizaptéga capascher
mas chiquinacuyanquimanpis cargan: “Pablo
bautizamashganga masmi valin” niyashpayqui.
17 Manami runacunata bautizar purindpdsu
Jesucristo nogata cachamash, sindga ali
wilacuyninta wilacur purindpami. Say ali
wilacuyta wilacorga manami yachag cashgata
runacuna yarpdydnanpdsu wilaco,  sindga
Jesucristuta chasquicuyinanpdmi. Yachag-
tucur wilacuptéga runacuna Jesucristuta
chasquicuydnanpa  trucanga  nogalatanami
alabaydmanman cargan. Runacuna alabaménanpa
wilacorga Jesucristo runacuna-raycu cruzcho
wanushgantami manacagman churdman cargan.

* 1:12 Apolos pi cashganta musyanayquipa liyinqui Hechos
18.24-28.

Jesucristupa wilacuyninta manacagman chu-
rayaptinpis chasquicogcunata salvananpd cash-
an

18Jesucristuta mana chasquicushganpita infier-
numan gaycush cayinanpd cagcunaga yarpdayan
waldla Jesucristo cruzcho wanushganta. No-
gansimi isanga tantyansi cruzcho wanushgan
salvacunansipa cashganta. 19 Sayno captinmi
Tayta Diosninsi cumpliycan palabrancho guelgar-
aycashgannola. Say guelgaraycashganga caynomi

nican:
“Yachag runacunapa yarpaynincunatapis man-

acagmanmi churasha.
Yachag caylanwanga manami imandpapis salvac-
uyangasu.”™

20 Sayno nicaptenga mayjina yachag carpis
Jesucristupa wilacuyninta mana chasquicorga
manami pipis salvacongasu. 21 Saymi waldlapa
wilacushgata yarpayaptinpis say wilacushgata
chasquicogcunataga Tayta Diosninsi salvaycan.

22 Jesucristupa wilacuynin rasunpaypa
cashganta musyananpdga Israel runacuna mi-
lagrucunatarami ricayta munayan. Mana Israel
runacunanami munayan yachasicognincuna
yachasiyashgannora nogacunapis yachasiyanata.
23 Sayno munayaptinpis manami mana Israel
runacuna munayashgannosu yachasiyd, ni Israel
runacuna munayashganndésu milagrucunata
rurayd. Saypa trucanga Jesucristo nogansi-
raycu cruzcho wanushgantami wilacuya.
Sayta wilacur puriyaptémi Israel runacunaga
rablayashpan nicdyan: “Diospa surin caycarga

1:19 Isafas 29.14

manami cruzcho wanunmansu cargan.” Mana
Israel runacunanami yarpdyan manacagcunata
yachasishgita. 24 Tayta Diosninsi acrashgan
cagcunami isanga Israel runacuna carpis
mana Israel runacuna carpis wilacushgata
cushish chasquicuyan. Paycunaga tantyacuyan
Jesucristuta chasquicuyaptin Tayta Diosninsi
salvananpé cashgantami. 25 Saymi wilacushga
mana yachag runacunalapd  cashganta
yarpdayaptinpis say wilacuyta chasquicogcunataga
Tayta Diosninsi jusancunata perdonaycan.
Saynopis Jesucristo cruzcho wanushganta
runacuna manacagman churayaptinpis
wilacuyninta chasquicogcunataga Tayta
Diosninsi perdonaycanmi.

Yachag cashgalanpita ni munayyog cashgalan-
pitaga pipis mana salvacunanpd yachasicuy

26-27 Waugui-panicuna, aldpa mana yachag, ni
munayyog, ni ricu cayashgayquipita runacuna
manacagman churaydashuptiquipis gamcunataga
Tayta Diosninsimi acraydshushcanqui salvash
caydnayquipd. SaynOpami juicio finalcho salvash
caycagta ricaydshushpayqui say manacagman
churayéashogniqui pengacuyangapa. 28 Say
junagmi tantyayanga yachag cashganpita ni
munayyog cashganpita pipis mana salvacunanpa
cashganta. 29 Sayno captenga Tayta Diospa
naupancho manami pipis alabaconganasu:
“Yachag caynépaminogataga salvamash” nishpan.

30 Nogansega manami yachag cashgansipitasu
salvacushcansi, sin0ga Jesucristo nogansi-
raycu cruzcho wanushganpitami. Saynodpami



1 CORINTIOS 1:31 vii 1 CORINTIOS 2:6

jusalicushgansita perdonamashpansi
jusaynagtana  Tayta  Dios chasquimansi.
Nircurnami munayninman churamashcansi
pay munashgannona cawanansipd. 31 Tayta
Diosninsipa palabranchdpis cayndminican: “Pipis
alabacunanpa trucanga Tayta Diosta alabasun.”

2

Tayta Diosninsi yarpashgancunata Santu
Espiritu tantyasishgan

1'Waugui-panicuna, gamcuna cagcho car man-
ami yachag cashgéita yarpar alabaydmaénayquipasu
ni aja tantyay palabracunawansu Jesucristupa
wilacuyninta yachasishcd. 2 Nogaga gamcunata
yachasishcd Jesucristo salvacog cashganta
y nogansi-raycu cruzcho wanushgalantami.
3 Sayno yachasirpis laquicushcd shumag mana
tantyaydnayquipd cashganta yarparmi. 4 Saymi
Santu Espiritu yanapamaptin mana tumasipaylapa
gamcunata Jesucristupa wilacuyninta
wilapargd. S Sayno captenga manami quiquépa
yarpaynépita tantyasishgapitasu wilacushgata
chasquicuyashcanqui, sindga Santu Espiritu
tantyasiyashuptiquimi.

6 Manacagcunalata wilacushgidta waquin
runacuna yarpéyaptinpis Jesucristuta
chasquicogcunami  isanga tantyacuycayan
Diosninsi  munashganno  wilacushga  ali
cashganta. Jesucristupa wilacuynenga manami
yachag runacuna ni munayyog runacuna
yarpdyashgannOsu caycan, sindga quiquin Tayta
Diosninsi munashgannomi.  Say runacunaga

munayyog carpis cay pasacho wushacaglami
caycdyan. 7 Yachag runacuna yarpdyashganno
mana captinpis Jesucristupa wilacuynenga
imayyagpis gloriacho cawanansipami caycan.
Gloriaman pushamaénansipdga cay pasata manara
camarmi Tayta Diosninsi yarpargan. 8 Cay
pasacho mandagcunaga manami tantyayargansu
Tayta Diosninsi sayno yarpashgancunata. Israel
runacunapa autoriddnincuna sayta tantyarga
manami Jesucristuta cruzcho wanusiyananpa
Roma autoridacunaman entregayanmansu
cayargan.
9 Tayta Diosninsipa palabranchopis caynomi

guelgaraycan:
“Pipis mana ricashganta

ni mana wiyashganta

ni mana yarpashgantami

payta cuyagcunapa Tayta Diosninsi camarish.”™
10-11 Say camarishgantaga Santu Espirituwanmi
Tayta Diosninsi musyasimashcansi. Runa imata
yarpashgantapis shongulan musyashgannomi
Santu Espiritupis Tayta Diosninsi imata
yarpashgantapis musyaycan. 12 Saynopis
Santu Espirituta chasquicurmi tantyansi Tayta
Diosninsi cuyapédmashpansi salvamashgansita.
Santu Espirituta manard chasquicorga manami
tantyargansisu salvacion cashganta.

13 Gamcunata sayno wilapaycd manami
quiquépa yarpayldpitasu, sindga Santu Espiritu
tantyasimashgannolami. 14 Santu Espirituta
mana chasquicogcunaga manami tantyayansu

* 2:9 Tsaias 64.4

imanir Jesucristupa wilacuyninta runacuna
chasquicuyashgantapis. Paycuna yarpdyan
waldlarunacuna chasquicuyashgantami. 15 Santu
Espirituta chasquicogcunami isanga tantyayan
Jesucristupa  wilacuyninta  salvacuydnanpa
cashganta. 16 Jesucristupa wilacuynin waléla
cashganta  yarpag runacunapami  Tayta
Diosninsipa palabranchdpis cayno guelgaraycan:
“Manami pipis Tayta Diosninsi yarpashgancu-
nata tantyansu.
Manami pipis payta yachasinanpd vyachag

cansu.”” )
Say guelgaraycashgannolami paycuna
tantyayansu Jesucristupa wilacuyninta

chasquicur salvacuyéananpa cayashganta.
Nogansimi isanga tantyansi Jesucristupa
wilacuyninta chasquicur salvacunansipa

cashganta. Sayta tantyansi Jesucristo
yarpashganno yarparmi.
3

Waugui-panicuna rimanacur  chiquinacur
mana cawaydnanpd yachasicuy

1 Waugui-panicuna, sayno captinpis
gamcunaga  caycdyanqui  pishi  wamrano
mana tantyacoglardmi. Santu Espiritu

munashganno cawayadnayquipd cashganta
manard tantyacuyaptiquimi gamcuna cagcho
caycar sayra yachacuycag wamracunatanopis
yaparir yaparir saylata yachasishca. 2Iti wamrata
micuyta manard micuptin chuchulawan
maman ashmashgannomi nogapis gamcunata

* 2:16 Isaias40.13

galaycunan cag yachasicuycunalatara
yachasishca. Cananyagpis mana tantyacog
carmi pishi wamranoOlard caycayanqui.
3 ¢Imanirtd sayno caycdyanqui? Noga
mayashcd gamcuna chiquinacur rimanacur
cawaycdyashgayquitami. Sayno cawarga
Jesucristuta mana chasquicog runacunandlami
cawaycdyanqui. 4+ Waquinniquega: “Pablo yacha-
sishgantami chasquicuyd” y waquinniquega:
“Apolos yachasishgantami chasquicuya”
niyashpayqui chiquinacuycéiyanquimi. Sayno
chiquinacorga Jesucristuta mana chasquicog
runacunandlami cawaycéyanqui.

5 Sayno Illyarlaqupaga épitd ca nogaga?
Saynopis ¢pitd Apolusga? Nogacunaga
Tayta Diosninsipa wilacognilanmi caycdya.
Paypa wilacuyninta wilacuyaptéga manami
nogacunatasu chasquiyadmashcanqui, sindga
Jesucristutami. ¢ Muruta murog runa murush-
gannOmi gamcunata wilapashcd Jesucristuta
chasquicuydnayquipd. Apolusnami juc runa mu-
rushganta pargognopis Jesucristupa wilacuyninta
mastana tantyasiydshushcanqui. Murushgansita
winasimushgannopis Tayta Diosninsimi
gamcunata shumag tantyasiyashushcanqui Jesu-
cristuman yéracuydnayquipd. 7 Manami nogansisu
murushgansita jegarcasimur winasinsi, sindga
Tayta Diosninsimi winasimun. Saynolami
wilacushgata chasquicur yachacunayquipéaga
nogasu ni Apolussu munayyog caycdyd, sindga
Tayta Diosninsimi.

8 Murog cagpis pargog cagpis chacra ali wayu-
nanpa arushgannomi nogapis Apoluspis Tayta

Dios munashganno cawayénayquipd yachaycasiya.
Chacracho arogcuna aruyashganpita péguta
chasquiyashgannémi nogapis y Apoluspis
gloriaman chdayashpd chasquiyidndpd cagta
chasquiydshdpa. 9 Nogacunaga mincaynoélami
Tayta Diospa wilacognin caycdyd. Gamcunanami
Tayta Dios aruycésishgan chacrano caycdyanqui.

Jesucristuta chasquicogcuna Tayta Diosninsi
sharcaycdasishgan wayino cayashganpita yachasish-
gan

SaynoOpis gamcunaga caycdyanqui Tayta Dios
sharcaycasishgan wayinémi. 10-11 Jesucristunami
wayipa cimientunno caycan. ApOstol car
paypa wilacuyninta wilacurmi nogapis wayipa
cimientunta sharcasegno caycd. Gamcunatanami
Tayta Diosninsi yanapaycdyashunqui  say
cimientulaman wayita sharcaseg albafiilno
caydnayquipd. 12 Jesucristo munashganno ali
cawayashpayquega goriwanpis guellaywanpis
0 cuyaylapd chipipiycag rumicunawanpis
wayita sharcasegnomi caycdyanqui. Jesucristuta
chasquicush carpis lapan shonguyquiwan pay
munashganno mana cawayashpayquimi isanga
gueruwan, ogshawan, o rdmacunawanpis wayita
sharcasegno caycédyanqui.

13 Imanodpis  cawashgansipitami  juicio
finalcho Jesucristo juzgamaéashunpd. Say junag
juzgamashpansega lapan rurashgansicunata
ninawanmi camarcongapa. 14 Goriwanpis
guellaywanpis o cuyaylapd rumicunawanpis
sharcasish wayino rurashgansicuna captenga
say nina manami ushangasu. Saymi gloriacho

premiuta chasquishunpa. 15 Gueruwan,
ogshawan, 0 ramacunawanpis  sharcasish
wayino rurashgansicuna captinmi isanga nina
rupar ushangapa. Saymi gloriaman char
ima premiutapis chasquishunpésu. Sayno
captinmi wayita nina rupaptin runa imaycan0Opa
gueshpir salvacushganno nogansipis apénas
salvacushunpa.

16 sManacu musyayanqui Tayta Diosninsi
tdcunan templun caycdyashgayquita?  Saynopis
¢manacu musyayanqui Santu Espiritu gamcunacho
taycashganta? 17 Saymi Jesucristuta chasquicog
mayiquita manacagman churarga paycunacho
caycag Santu Espiritutapis manacagman
churaycéayanqui. Tayta Diosninsipa templun
captenga payman ydracogcunata ~manami
manacagman churashwansu. Pitapis sayno rurag
cagtaga Tayta Diosninsi ushacédsengapdmi.

Waugui-panicuna mana yachag-tucuydnanpd
Ydsicuy
18 Sayno caycaptenga shumag tantyacuyay

mana yachag-tucuyanayquipa. Yachag
cayashgayquiman atiénicuydnayquipa trucanga
mana Yyachag-tucuylapa cawayay. Sayno

cawarmi tantyacuyanquipa Tayta Diosninsi
munashganno cawayénayquipa. 19 Yachag-tucog
runacunataga Tayta Diosninsi manacagmanmi
churangapa. Palabranchopis  caynOmi
guelgaraycan:

“Tayta Diosninsega yachag-tucogcunata manami

césupangasu.”™

* 3:19 Job5.13

20 Sayndpis cayndmi guelgaraycan:

“Tayta Diosninsi musyaycanmi yachag runacuna
manacagcunata yarpaycashganta.”™
21Sayno nicaptenga runacuna yachag cayashgan-
man ama atiénicuyaysu. 22-23 Sayno caycaptenga
nogaman ni Apolusman ni Pedrumanpis ama
atiénicaydmaysu. Gamcunatapis Jesucristumi sal-
vayashushcanqui. Saynopis Jesucristoga Tayta Dios-
ninsiwanmi caycan. Mushog pasatapis chasquin-
quipdmi. Sayno caycaptenga cawarpis wanurpis
ni ima pésashuptiquipis runaman yéracuyédnayquipa

trucanga Tayta Diosninsiman ydracuyay.

4

Waugui-panicunata  yachasinanpd  apOstol
Pablo munayyog cashgan

1Sayno captenga nogapis, Pedrupis y Apoluspis
Jesucristupa wilacognin cayashgaldta tantyayay.
Nogacunaga manami atiénicaydménayquipdsu
wilacuycédyd, sinfga Jesucristupa wilacuyninta
chasquicur salvacuyénayquipdmi. 2 Wilacognin
candpd  Seflorninsi  Jesucristo  churamash
captinmi pay munashgannodla wilacuyca.
3-4 Sayno wilacurmi mana ali wilacog cashgéta
yarpayaptiquipis laquicosu. Juicio finalchdchoga
manami gamcunasu juzgayamanquipd ali o mana
ali wilacog cashgata, sindga Tayta Diosninsimi.

5 Sayno caycaptenga Jesucristupa wilacogn-

incunata ama jamurdyaysu. Sefiorninsi
Jesucristo cutimurnami juzgangapa ali o
mana ali wilacognin cayashgantapis. Pay

* 3:20 Salmo 94.11

juzgamdénansi junagmi nimdshun pacaylapa
jusalicushgansicunata y shongulansicho
lutanta yarpashgansitapis. Pay munashganno
cawashgansi-tupumi Tayta Diosninsi premiuta
gomashunpa.

6 Gamcunaga waquin waugui-panicunata
shimita goycdyanqui:  “Apolos yachasishgan-
cunata yachacuyéanayquipa nogacunaman
shacayamuy. Payga Pablupitapis masmi
yachan” niyashpayqui. Waugui-panicuna, Tayta
Diosninsipa palabranta rasunpaypa cdasucorga
manami sayno niyanquimansu. 7 Shimita
sayno gonayquipdga ¢pitd shacyéasiyashushcanqui?
(P cayashgayquita yarpartd gamcunaga
waquin cagta manacagman churaycdyanqui?
Sayn0pis ¢imanirtd  yarpaycdyanqui yachag
cayashgayqui  quiquilayquipita  cashganta?
Rasunpaypa yachag carga tantyacuyanquimanmi
Tayta Diosninsipitara ima yachaytapis
chasquicuyashgayquita.

8 Sayno caycaptenga ¢imanirtd yarpayciyanqui
aldpa yachag cayashgayquita? Sayno carga ¢pi
cayashgayquitatd gamcuna yarpaycdyanqui?
Rey cayashgayquita yarpar mananacha
cdsuycamanquinasu, ¢au? Rasunpa maynapis
rey caycdyanquiman  isanga  nogacunapis
manddsiydndpd. 2 Tantyaynéchdga apostolcunata
Tayta Diosninsi churaydmash lapanpitapis mas
nacayandpami. Imayca lutan rurag runatandpis
nogacunataga wanusiydmaytami munaydman.
Sayno nacayashgataga lapan runacunapis
angilcunapis ricaycidydmanmi. 10" Jesucristo
salvamagninsi cashganta wilacur puriyapté

(imanirtd waquin runacuna upa cayashgata
yarpdyashganno gamcunapis yarpaycayanqui?
Nacar puriyapté ¢imanirtd waquin runacuna
munayniynag cayashgéita yarpdyashganno
gamcunapis yarpaycdyanqui? Achya pero,
gamcunaga nogacunapitapis mds ali ricashcher
caycayanqui.

11 Cananyagpis nogacunaga nacayashca
micanar, yacunar, modandcuna llapsha captin
aldsicur. ~ SaynOpis magar ushash puriyashca.
Wayildcunapis quiquécunapaga manami cansu.
12 Nistashgécunapd uticdyashgiyag quiquécunardmi
arucuyd. Runacuna ashliyamaptinpis nogacunaga
upélacuyami. Saynopis Tayta Diosninsita
manacuya paycunata perdonaydnanpa. Saynolami
may-saycho chiquir gaticachdyamaptinpis
mana resienticuypa puriyd. 13 Washécunata
rimayaptinpis nogacunaga ali shimildpami
parlapaya. Cananyagpis nogacunataga mana
vidleg runatandmi ricaydman. 14 Manami
gamcunata pengayman churanépdasu
sayno nir guelgaycdmod, sindga shumag
tantyacuyanayqulpaml Gamcunaga cuyay
suréndmi caycadyanqui.

15 Chunca waranga (10,000) yacha-
sishogniquicuna cayaptinpis juclaylami
puntata wilapéshushcanqui Jesucristuta
chasquicuydnayquipd. Say wilapéshogniquega
nogami cayca. Sayndpami gamcunapa
taytayquino cayca. 16 Saymi gamcunata
yasé noga cawashgino gamcunapis Tayta
Diosninsi munashganno cawayanayquipa.
17 Gamcuna cagcho imano cawashgatapis



1 CORINTIOS 4:18 xvi 1 CORINTIOS 5:2

yarpdasishunayquipdmi Timoteuta gamcunaman
cachamushd. Imayca cuyay surén0mi payga
caycan. SaynoOpis payga cawaycan Tayta
Diosninsi munashgannomi. Saymi may-
saychopis yachasishgdno gamcunatapis shumag
yachasiydshunquipa.

18 Waquinniquega mana shamundpd cagta
yarparshi  segaypa  yachag-tucur  contrd
sharcuyashcanqui. 19 Sayno yarpéayaptiquipis
Tayta Diosninsi yanapdmaptenga shamushami
gamcunata  watucandapa. Saychodnami
musyamanga say yachag-tucogcuna. 20 Tayta
Diospa maquincho cawayga manami yachag-
tucur parlaysu, sindga pay munashganta
rurar cawaymi. 21 Gamcuna cagman shamur
manami pitapis olgutupayta mundsu. Mana
olgutupdndpdga Ilutan rurayashgayquicunata
cacharir ali cawayay. Sayno cawayaptiquimi
gamcuna cagman shamur cushicushdpd. ¢Rabiash
chdmundtacu o cushish chd@mundtacu gamcunaga
munaycayanqui?

S

Madrastanwan punog runata waugui-panicuna
manana chasquipdycnanpd Pablo ydsishgan

1 Musyashcd gamcunacho juc runa
madrastanwan taycashgantami. Sayno
rurashganga pasaypa pengacuypa jusami caycan.
Jesucristuta mana chasquicog runacunapis sayno
jusalicur cawag runataga segaypami jamurayan.
2 Sayno caycaptenga (imanirtd gamcunaga
say runata chasquipaycdyanqui? ¢Imanirtd



1 CORINTIOS 5:3 xvii 1 CORINTIOS 5:7

yarpaycdyanqui say runata chasquipdyénayquita
Tayta Diosninsi munashganta? Say runata
chasquipayéanayquipa trucanga dimanirtd
pengacuyanquisu? SaynGpis say-nirag runataga
¢imanirtd shuntacayashgayquipita garguyanquisu?

3 Gamcuna cagcho mana carpis maynami
yarpachacushca say runata manana
chasquipayénayquipd. 45 Cananga Sefiorninsi
Jesucristupa jutincho shuntacar say runata niyan-
qui jusalicuycashganta mana cachariptenga
paywan manana shuntacdydnayquipa cashganta.
Sayta ninayquipd shuntacaptiqui gamcunapa
Tayta Diosninsita manacaycdmushami
mana mansacuypa payta tantyasinayquipa.
Tantyasiyaptiquipis mana casucuptenga paywan
amana shuntacdyaynasu. Sayno runataga
cachapariy Satands munashganta rurasinanpa.
Sayno car fiyupa nacashpan capascher tantyacur
jusalicushganta cacharinmanpis. Saynopami
perdonashgana captin Sefiorninsi Jesucristo
cutimur gloriaman pushangapa.

6 Say runa alita ruraycashganta yarpar
chasquiparga gamcuna manami Tayta Dios
munashganndsu cawaycdyanqui. “Walca
levadiralami masata jacasin” niyashgannolami
jusayog runata jusalicushganta mana corrigerga
gamcunapls jusalicuyman  churacéyanquipa.

7 Musyayashgayquinopis Pascua galaycunanpa
Israel runacuna levadiirata wayincunapita

jitariyanmi. Gamcunapis saynola say jusalicur
cawag runata garguyay gamcunawan manana

shuntacénanpa. Pascuacho carnishta Israel
runacuna wanusiyashgannémi Jesucristupis



1 CORINTIOS 5:8 xviii 1 CORINTIOS 5:12-13

nogansi-raycu cruzcho wanush jusansicunata
cacharir Tayta Dios munashganno cawanansipi.™
8 Sayno caycaptenga jusalicuycunata cacharir
Tayta Dios munashganno cawayay.

9 Naupa cag cartacamushgachtpis maynami
nishcd jusalicur cawag runacunawan mana
shuntacdydnayquipd. 1011 Manami lapan runa-
cunapita witicuyanayquipdsu sayno nishcd, sindga
Jesucristuta chasquicog-tucur jusalicur cawag
runacunawan mana  shuntacdydnayquipami.
Jesucristuta chasquicushganta nicarpis
paycunaga chindcur puricuyan, imapapis
wachacash cayan, idulucunaman yaracur cawayan,
runapa washanta rimayan, upyacuyan y
suwacuyanpis. Say-nirag runacunawan mana
shuntacdydnayquipdmi apasimushgé cartach0pis
gamcunata mayna tantyasishcd. Paycunawanga
micuydnayquipdpis ama shuntacéyaysu.
Jesucristuta mana chasquicog runacunapita
isanga ama witicuyaysu. Cawaycashgansiyaga
imaypis paycunawan shuntacaycéashunrami.

12-13Manami munayyogsu caycansi Jesucristuta
mana chasquicog runacunata juzganansipd. Pay-
cunataga quiquin Diosninsimi juzgangapa. Je-
sucristuta chasquicog mayinsicuna jusalicuyapt-
inmiisangajuzganansipd y corriginansipdpis mu-
nayyog caycansi. Sayno caycaptenga madras-
tanwan cacog runata shuntacdyashgayquiman ama
chasquipdyaysu.

5:7 Pascuacho carnishta wanusishganpita musyanayquipa liy-
inqui Deuteronomio 16.1-8.



1 CORINTIOS 6:1 Xix 1 CORINTIOS 6:8

6

Autoriddcunaman quejanacuy mana ali cashgan

1 Gamcuna imapitapis rimanacorga ¢imanirtd
quejanacog aywaycdyanqui autoriddcunaman?
Saypa trucanga (imanirtd quiquiquipura
arreglayanquisu? 2 ¢Manacu gamcuna
musyayanqui Jesucristuta mana chasquicog
runacunata juzganansipd Tayta Diosninsi
churamaénansipd cashganta? Sayno caycaptenga
(imanirtd imapis captin quiquiquipura
arreglayanquisu? 3 ¢Manacu musyayanqui
angilcunatapis juzganansipd cashganta? Sayno
canansipd caycaptenga ¢imanirtd arreglashwansu
waugui-panicuna rimanacuyaptinpis? 4 Sayno
caycaptenga maygan wauguiwan o paniwanpis
rimanacurcur ama aywayaysu Jesucristuta
mana chasquicog autoriddcunamanga. > ¢Manacu
gamcunacho pilapis can sayno rimanacuyaptiqui

arreglayashunayquipd? Qulqulqulpura
arreglayanayquipa trucanga pengaypami
autoriddcunaman gamcuna aywaycayanqui
quejanacuyanayquipd. 6 Sayno rimanacorga
mana alitami ruraycdyanqui. Nircurpis

pengacuydnayquipa trucanga Jesucristuta mana
chasquicog autoriddmanrad aywaycayanqui
quejanacuydnayquipd.

7 Autoriddcunacho quejacur ganayaptiquipis
Tayta Diosta ~mana cdsucog runacuna

jamurayashunquimi. Sayno caycaptenga
rabiandsiyashuptiquipis ¢imanirtd updlacuyanquisu?
Suwapdydashuptiquipis ¢imanirtd:  “¢Imanashata?

Jina apacusunpis” niyanquisu? & Jesucristuta



1 CORINTIOS 6:9 XX 1 CORINTIOS 6:13

chasquicushgana caycarga ¢imanirtd gamcuna
rabiandsinacur suwapéinacur cawaycdyanqui?

9 ¢Manacu gamcuna musyayanqui jusalicur
cawag runacunaga Tayta Diospa naupanman

mana chéiydnanpd cayashganta? Manami
paypa naupanman chéyangasu chinérucuna,
waynécogcuna, idulucunaman ydracogcuna,

adulteriucho cagcuna, olgupura warmiwanno
punucogcuna, 10 suwacogcuna, wachacashcuna,
upyagcuna, washarimacuna y saqueapacogcu-
napis. Manami mayganpis sayno jusalicogcunaga
Diospa naupanman chéyangasu. 11 Gamcunapis
waquinniquega naupata saynolami jusalicur
cawayargayqui. Sayno caycdyaptiquimi Santu
Espiritu  tantyasiyashushcanqui ~ Jesucristuta
chasquicuyanayquipd. Jesucristuta chasquicuyap-
tiquinami lapan jusayquicunata Tayta Diosninsi
perdonayashushcanqui ~ paypa  maquinchona
cawaydanayquipa.

Prostitiita warmicunaman mana aywaydnanpd
tantyasishgan

12 Gamcuna nicdyanqui munashgayquita
rurayanayquipd librina caycdyashgayquita.
Niyashgayquino captinpis manami jusalicur
cawaydanayquipdsu libri caycdyanqui, sindga Tayta
Diosninsi munashganno cawayédnayquipami.
13 Waquin runacuna niyan: “Wanur pachansita
apacunansipa caycaptenga cawashgansiyag

micushun upushun.” Waugui-panicuna,
runacuna sayno niptinpis nogansega gloriacho
cawanansipdmi caycansi.  SaynOpis manami

prostitiita warmiwan puricunansipasu Tayta



1 CORINTIOS 6:14 Xxi 1 CORINTIOS 6:20

Diosninsi cuerpunsita camamashcansi,
sin0ga pay munashganno cawanansipami.
14 Saynopis manami say runacuna niyashganno
ushacéanalansipdsu caycansi, sindga Jesucristuta
Tayta Diosninsi cawarisimushgannolami
nogansitapis cawarisiméashunpa.

15 §Manacu musyayanqui Jesucristuta chasqui-
cur Tayta Diospa wamran caycashgansita? ¢Tayta
Diospa wamran caycarsurd prostitiita warmiwan
punucushun? jWauguicuna, saytaga ama
rurayaysu! 16 ;Manacu gamcuna musyayanqui
prostitita warmiwan punorga juc casta carpis
paywan say castalana caycashgayquita?
Warmiwan punogcunapiga Tayta Diosninsipa
palabranchopis caynomi guelgaraycan:
“Warminwan tarnami jdpa carpis paywan say

castalana ricacun.””
17 Say guelgaraycashgannoOlami Jesucristuta
chasquicorga Jesucristuwan say castalana
caycansi. Jesucristuwan say castala caycarga
¢imanOpatd prostitita warmicunawan
punucushwan?

1819 ;Manacu musyayanqui gamcunacho
cananpd Santu Espirituta Tayta Diosninsi
cachamushganta? Saynopis  ¢manacu
musyayanqui Santu Espiritu tashgan templo
caycdyashgayquita? Santu Espiritu tashgan templo
caycarga majayquiwanno ama piwanpis lutala
punucuyaysu. 20 Tayta Diosninsi gamcunataga
Jesucristupa yawarninwanmi rantiydshushcanqui.
Tayta Diosninsi rantiycdydshuptiquinaga mana
jusalicuypana cawayay.

* 6:16 Génesis 2.24



1 CORINTIOS 7:1 xxii 1 CORINTIOS 7:7

7

Majanwan mana michdnacuydnanpd ydsishgan

1 Canan tantyasiydshayqui  cartacamur
tapucayamashgayquipita. Say cartachoga
gamcuna niydmashcanqui majanwan punorga
jusalicuycayashgantami. 2 Sayno niyaptiquipis
manami saynOsu caycan. Majayog cagcunaga
majanwan punucusun. Majayquiwan mana
punuptiquega capascher chindcunmanpis 0
waynacuyanmanpis.

34 Runantaga warmin cuerpunta ama
michdsunsu. Saynfla warmintaga runan cuer-
punta ama michdsunsu. Saypa trucanga warminta
runan jimasisun y warmipis runanta jimasisun.
56 Sayno caycaptenga gamcunaga amana
cuerpuyquita michénacuynasu.  Majayquiwan
wilanacurcurmi isanga wilanacuyashgayqui
junagyag awantacuyanquiman. Waquenga
sayno wilanacuyan ayunar Tayta Diosta lapan
shongunwan manacuyéananpami. Sayno captinpis
manami michaycdsu ayunagcuna majanwan
punucunanta. Gamcunapitanacher sayga
caycan. Isanga say wilanacuyashgayqui junag
cumplisquiptin majayquiwan punucuyanqui.
Sayno mana punuyaptiquega jucwanpis Satands
jusalicaycasiyashunquimanmi.

Majaynagcuna 'y  majayogcuna  imano
cawaydnanpd cashganpis
7 Nogapa yarpaynépitaga lapayquipis nogano
majaynagla cacuyaptiqui alimi canman. Imano
captinpis Tayta Diosninsimi camamashcansi ma-
jayog o majaynag canansipapis.



1 CORINTIOS 7:8 xxiii 1 CORINTIOS 7:14

8 Vildacunatawan vililducunataga noga yasé
nogano majaynag tacuyananpami. 9 Sayno
nlptep1s majaynag ticuyta mana camépacur
majayog caylapd yarparaycdydnanpa trucanga
majanta ashicuydsun. Majanta asherga manami
jusalicuycdyansu.

10 Majayogcunaga majanpita ama raquicésunsu.
Pipis majanpita mana raquiciydnanpami
Sefiorninsi Jesucristupis nergan.* 11 Sayno
captinpis runanpita raquicar imarga mana
yapapacuylapa ticusun. Japalan cacuyta mana
camdpacorga jucwan mana taptenga runanwan
amistacusun. Saynola runa cagpis warminpita
ama raquicasunsu.

12 Jesucristuta warmiqui mana chasquicush-
ganpita waquinniquicuna musyayta
munaycdyanqui paypita raquicdnayquipd 0 mana
raqulcanayqu1pap1s Saypitaga Jesucristo manami
imatapis nergansu. Sayno captinpis Santu
Espiritu tantyasimaptinmi né: Jesucristuta
warmiqui mana chasquicuptinpis gamwan
tayta munaptenga paypita ama raquicaysu.
13 Saynola Jesucristuta runayqui mana
chasquicuptinpis paypita ama raquicaysu.
14 Jesucristuta chasquicog warmiwan targa
runan tantyacur capascher Jesucristuta
chasquicunmanpis. Warmi cagpis Jesucristuta
chasquicog runawan taycarga tantyacur
capascher Jesucristuta chasquicunmanpis.

*

7:10 Majayogcuna majanpita mana raquicdnanpd Jesucristo
nishganta masta musyanayquipd liyinqui San Mateo 5.32; 19.9;
San Marcos 10.11-12; San Lucas 16.18.



1 CORINTIOS 7:15 Xxiv 1 CORINTIOS 7:20

Sayndla wamrancunapis taytan o0 maman
Jesucristo munashganno cawagta ricar capascher
payta chasquicuyanmanpis.

15 Sayno captinpis Jesucristuta majan
chasquicushgan achlqui warmi cag o runa
cag cachariyta munaptin imaptinmi isanga
raquicicunman. Tayta Diosninsega manami
munansu majayogcuna mala vidata pdsaydnanta.
16 Capascher mana raquicaptenga runa cagpis
0 warmi cagpis Jesucristuta chasquicuycunman
salvash cananpd. 17 Imano carpis Jesucristuta
chasquicushgana caycarga ama yarpdyaysu
Jesucristuta majayqui mana chasquicuptin
raquicinayquipd cashganta. Saypa trucanga
majayquiwan cuyanacur ali cawayay Jesucristuta
chasquicush captinpis o mana chasquicush
captinpis. Sayno cawaydnayquipd gamcunata
tantyasishginolami  may-saychopis  waugui-
panicunata tantyaycaseé.

Seflalacush carpis mana sefialacush carpis Jesu-
cristo munashgannola cawanansipd ydsicuy

18 Cuerpuyqui mana sefialash  caycar
Jesucristuta chasquicorga ama yarpachacuyaysu
cuerpuyquita sefialacunayquipad cashganta.
Saynopis cuerpuyqui sefialash caycar Jesucristuta
chasquicorga ama pengacuyaysu cuerpuyqui
seflalash cashganpita. 19 Sefialash cashgayqui
y mana sefalash cashgayquipis iwal-lami
caycan Tayta Diosninsipéaga. Isanga payga
munan seflalash 0 mana sefalash carpis payta
cdsucur cawaydnayquitami. 20 Jesucristuta



1 CORINTIOS 7:21 XXV 1 CORINTIOS 7:28

chasquicushgana caycarga ama laquicuyaysu
sefialash 0 mana sefialash cayashgayquipita.

Ashmay carpis mana ashmay carpis Jesucristo
munashgannola cawanansipd ydsicuy

21Saynopis ashmay caycdyashpayqui Jesucristuta
chasquicorga ama laquicuyaysu ashmay
cayashgayquipita. Sayno captinpis ashmay
caycdyashgayquipita pilapis jorgushuptiquega
alimi canman yargucuptiqui. 22 Ashmay
carpis o mana ashmay carpis Jesucristuta
chasquicorga paypa maquinchdnami caycdyanqui.
23 Tayta Diosninsi gamcunata Jesucristupa
yawarninwanmi rantiyashushcanqui. Sayno
caycaptenga mana jusalicuypa cawayay.
24 Majayog carpis majaynag carpis, sefialash
carpis mana sefialash carpis, ashmay carpis
mana ashmay carpis gamcunaga Tayta Dios
munashgannola imaypis cawayay.

Majayog cananpd o japala tdcunanpd yachasish-
n

25 Japala cagcuna majayog cananpid o0 mana
majayog cananpd cashganpitaga Sefiorninsi Jesu-
cristo manami imatapis parlacushgasu. Sayno
captinpis apostolnin candpd acramash captinmi
canan yasiydshayqui. 26-27 Musyayashgayquinopis
Jesucristuta  chasquicushgansipita fiyupami

nacaycansi. Sayno caycaptenga nogapa
tantyaynépitaga majaynag cagcunaga japala
tacusun. Majayog carmi isanga majanpita

raquicdyanmansu. 28 Majanta ashicorga manami
pipis jusalicuycansu. Sayndlami jipashpis tdnanpd
runata auniparga mana jusalicuycansu. Isanga



1 CORINTIOS 7:29 XXVi 1 CORINTIOS 7:38

majayog ricacur imapis aptarcunanpd mana
captin nacangapdmi. Saymi noga yarpa sayno
nacananpa trucanga japala tacunanpa.

29 Waugui-panicuna, yupash watalami cay
pasacho cawashunpa. Sayno caycaptenga
majayog carpis majaynag carpis Jesucristo
munashganno cawayay. 30 Saynola laquish
carpis o cushish carpis pay munashganno
cawayay. Imata rantirpis saylapdga ama
yarpardyaysu. 31Cay pasachoimaycapisushacagla
cananpd caycaptenga riquézalayquipdga ama
yarpardyaysu. 32-33 Warmiyog wauguicunaga mas
yarpachacuyan warminwan ali cawayédnanpd
y wamrancunata ali ashmayéananpami.
Warmiynag cag  wauguicunami  isanga
Tayta Dios munashganta ruraydnanpd mas
yarpachacuyan. Sayno caycaptenga mas alimi
canman warmiynagla técuyaptiqui. 34 Saynodlami
jipashcunapis japala car Tayta Dios munashganta
ruraydnanpd yarpachacuyan. Majayog cag
warmicunami isanga runanwan ali cawananpé
mas yarpachacuyan. 35 Sayta né manami
majayog canayquita micharsu, sindga majayog
canayquipa o majaynag canayquipdpis shumag
yarpachacuyénayquipdmi. Imano carpis Tayta
Dios munashganno cawayay.

36 Sayno captinpis pi jipashta warmin cananpé
parlaparcur jorguyta munarga warminpa
jorgusun. Sayno majasacarga manami
jusalicuycansu. 37 Saynopis pi jipashta warminpé
jorguyta mana munarga ama parlapdsunsu.
38 Sayno captenga warminpd jorgurpis alitami



1 CORINTIOS 7:39 XXVil 1 CORINTIOS 8:3

ruraycan. Isanga mads alimi canman japala
tacuptin.

39 Runan cawashganyidga warmi manami
librisu caycan juc runawan majasacananpa.
Runan wanuptinmi isanga librina caycan jucwan
majasacdnanpd. Sayno captinpis Jesucristuta
mana chasquicog runawanga ama majasacésunsu.
40 Sayno captinpis nogapa yarpaynépitaga vitida
mananami yapapacunmannasu. Sayno nica
nogapis Santu Espirituta chasquicush carmi.

8

Idulucunapa jutincho pishtayashgan aysata mana
micuydnapd ydsishgan

1 Waugui-panicuna, tantyaycayanquinami
idulucunapa jutincho pishtayashgan aysata
micuyashgayqui jusa mana cashganta. Sayta
tantyarpis yarpachacuyay waquin cag ydracog
mayinsicunata yarpachacuyman mana
churayédnayquipd.” 2 Tantyacog cashgayquita
yarparpis ydracog mayinsita yarpachacuyman
churarga manami rasunpaypaga tantyacogsu
caycanqui. 3 Tayta Diosta cuyar ydracog

* 81 Say wisanga Diosninsita mana chasquicog runacuna
ima fiestata rurarpis idulucunapa jutincho uywata pishtayag
micuyénanpd. Sayno rurayag idulucuna Dios cashganta yarparmi.
Jesucristuta chasquicogcunamiisanga tantyayargan idulucuna Dios
mana cashganta. Sayno tantyarpis costumbrin cashgannomi say
fiestacunaman micog aywayargan. Sayno aywaptinmi waquin
waugui-panicuna niyargan say micuyashgan jusa cashganta.
Saymi jusa cashganta o mana jusa cashganta musyayta munar
apostol Pabluta tapucur cartacuyargan. Say tapucushgantami
Pablo cay cartawan tantyasergan.



1 CORINTIOS 8:4-6 XXViil 1 CORINTIOS 8:11

mayinsicunapd yarpachacuyaptiquega Tayta
Diosninsimi lapanchdpis yanapdyashunquipd.

46 Jesucristuta mana chasquicur waquin
runacuna yarpayan ciéluchOpis y cay pasachopis
saysica dioscuna cayashgantami. Sayno
yarpdyaptinpis lapanpd munayyog  Tayta
Diosninsega juclaylami caycan. Paypita mas
manami juc diosga cansu. Sayno caycaptenga
manami idulucunasu cay pasata ni ciélutapis
camash, sindga Jesucristuwan Tayta Diosninsimi.
Tayta Diosninsimi nogansitapis camamashcansi
Jesucristo munashganno cawanansipé.

7 Idulucuna munayniynag captinmi jutincho
pishtashgan wuywapa aysanta micuptiquipis
jusasu caycan. Jusa mana captinpis waquin
waugui-panicuna yarpdyan jusa cashgantami.
Jesucristuta manard chasquicurmi paycunaga
say aysata micur Ildulucunata adorayag. Saymi
Jesucristuta chasquicusquirpis say aysata
yapay micur yarpdyan Iduluta adoragnopis
caycdyashganta. 8 Sayno yarpdyaptinpis waquin-
niqui tantyaycdyanqui say micuyta micurpis mana
jusalicuyashgayquita. Rasunpaypapis manami
fiesta micuyta micushgansipitasu ni mana
micushgansipitasu Tayta Diosninsi salvamansi,
sindga Jesucristuta chasquicushgansipitami.

910 Sayno captinpis shumag tantyacuyay say
fiestaman mana aywaydnayquipd. Runacunawan
shuntacaycur idulucunapa jutincho pishtayashgan
aysata micuycagta ricayashushpayquega mana
tantyacog waugui-panicunapis micuyangapami.
11 Say micuyta micurmi iduluta adoraycayashganta

yarpdyashpan gajacdyanga. SaynOpami paycuna-
raycu Jesucristo cruzcho wanush captinpis
salvacuyanganasu. 12 Paycuna guepaman
cuticuyananpa cayashganta musyaycar say aysata
micorga jusalicuycansimi. 13 Sayno caycaptenga
idulupa jutincho uywata pishtayashgan aysata
ama micushunsu.
9

Apostol cananpd Pabluta Tayta Diosninsi
acrashgan

12 ;Imanirtd yarpaycdyanqui Jesucristupa
apostolnin mana cashgata? Sayno yarpayaptiquipis
Seforninsi ~ Jesucristo  yuriparcamar  acra-
mash captinmi nogapis apostolnin cayca.
Apostolnin car ali wilacuyninta wilapaptémi
chasquicuyashcanqui. Saymi waquin runacuna
mana tantyacuyaptinpis gamcunaga apostolnin
cashgéata tantyacuyanayqui.

3 Gamcunata imatapis mana manacupté
waquinniqui nicdyanqui: “Pabloga Jesucristupa
apostolnin mana carmi imatapis manaca-
mansisu. ApoOstol mana captincher imata
chasquinanpapis deréchun cansu.” 4 Sayno
niyaptiquipis waquin yachasicogcunapanolami
nogapapis derecho caycan posadasiydmanayquipa
y pachata garaydmadnayquipdpis.

5 Musyayashgayquindpis Pedruwan waquin
cag apostolcuna y Jesucristupa wauguincunapis
Jesucristupa wilacuyninta wilacur puriptin
warmintintami yanapaycédyan. ApOstol caycaptéga
nogapapis deréchd caycanmi warmiynag captépis
yanapayamanayquipd.

6  Waquin apostolcunapapis deréchun
caycaptenga ¢imanirtd yarpayanqui Bernabépawan
nogalapa deréchOcuna mana cashganta? 7 ;Pitd
soldddo cayman yaycunman quiquinpa gastun-
cunawan? SaynoOpis ¢pitd cosechapacog aywar
paylayninta chasquinsu? Saynopis ¢pitd uyshayog
car milwanta puscananpa rutunsu? 89 Saynélami
nogapapis deréchd caycan apoOstol caycaptéga
yanapayamanayquipa. Moisés guelgashgan
leycunachopis cayno nirmi guelgaraycan:
“Pachanta mana garaylapaga yuntacunata

ama arusiyaysu.”” Tayta Diosninsi sayno
nergan yuntacunata pachanta garashgansino
wilacuyninta wilacogcunatapis yanapéanansipdmi.
10 Arogcuna jornalninta chasquiyananpa deréchun
cashganno vy cosechagcunapis paylayninta
chasquiyananpa deréchun cashgannomi
Jesucristupa  wilacuyninta  wilacogcunapis
wilacuyashganpita chasquiydnanpd deréchun
caycan. 11 Nogacunami gamcunatapis
Jesucristupa wilacuyninta wilapdyashca. Saymi
nogacunapapis deréchocuna caycan gamcuna
yanapdydmanayquipd. 12 Waquin wilacogcunata
yanapdnayquipd deréchun caycaptenga apostol
capté nogacunapapis deréchdcuna caycanmi
yanapayamadanayquipad.

Sayno captinpis noga yarpachacushca
gamcunapita imatapis mana chasquindpami.
Musyayashgayquinopis wilacushgdpita imalat-
apis chasquipté runacuna jamurdydmanmanmi:
“Payga wilacuycan guellaypéa-rayculami”

* 9:8-9 Deuteronomio 25.4

niyashpan. Sayno jamuradyamashpan wilacushgata
manami chasquicuyangasu. Sayta mana
munarmi quiquécuna aruyashcd gastOcunapa.
SaynlOlami imatapis mana chasquiylapa may-
saychOpls wilacuycéyd Jesucristupa wilacuyninta
pi-maypis chasquicuydnanpa.

13 Sayno captinpis deréch6 caycanmi
wilacushgépita chasquinépa. Gamcunaga
musyayanquimi  templucho cag  altarta
pisapacogcuna y churapacogcunapis altarcho
pishtashgan aysata micur cawayashganta.
14 Saynolami Jesucristupa wilacuyninta wilacog-
cunapapis deréchun caycan wilacuyashganpita
chasquiydnanpd. Sayno cananpdmi Sefiorninsi
Jesucristo nish.

15 Derécho sayno captinpis noga
cushicOmi gamcuna cagcho imatapis mana
chasquiylapa  wilacushgapita. Saynopis
manami yanapamanayqu1 raycusu Ccay cartata
cartacaycamo, sindga Jesucristupa apostolnin
cashgita tantyacuydnayquipdmi. Wilacushgépita
cobrandépa trucanga jina wanucomanpis.

16 Manami quiquildpitasu wilacuycd, sindga
Tayta Diosninsi acramashganpitami. Sayno
acraycamaptin mana wilacuptéga jina algupis
apacamanman. 17 Quiquildpita wilacorga
cobramanpis carganmi. Tayta Diosninsi
wilacundpd churamash captinmi cobrésu.
Saypa trucanga pdgupd mana yarparaylapa
ashmay arushganno nogapis péagupd mana
yarparaylapa Jesucristupa wilacuyninta
wilacuyca. 18 Pdguta chasquir cushicunépa
trucanga mana cobraylapa wilacushgéapita

runacuna Jesucristuta chasquicuyaptinmi noga
cushicé. Saymi mana cobraylapa wilacuyci,
wilacushgdpita 1imata chasquindpd derécho
captinpis.

19 Sayndlami mayman charpis runacuna
imano cawayashgantapis shumag tantyacur
nogapis paycunano cawa pi-maypis Jesucristupa
wilacuyninta chasquicuydnan cash. 20 Saymi
Israel runacunawan shuntacarga paycuna
cawayashganno nogapis cawayca. Moisés
guelgashgan leycunata paycuna cumpliyash-
gannodlami nogapis cumpliycd. Isanga tantyaco
say leycunata cumplishgalanwanga pipis mana
salvacunanpa cashgantami. Sayno captinpis
Jesucristuta chasquicuyénan-raycumi paycuna
cawayashganno nogapis cawayca.

21 Mana Israel runacunawan shuntacarpis
paycuna cawayashgannolami nogapis cawayca.
Isanga paycunawan shuntacar mana jusalicuypa
Jesucristo munashgannolami cawayca.
Sayno cawaycd paycunapis Jesucristuta
chasquicuyénan-raycumi. 22-23 Saynélami imalapis
jusa cashganta runacuna niyaptenga nogapd
jusa mana captinpis sayta rurdnasu. Sayno may-
saychopis cawaycad Jesucristupa wilacuyninta
pi-maypis chasquicuydnan cashmi.

24 Gamcuna musyayanquimi ascag corrirpis
lapanta yaleg cagla premiuta chasquishganta.
Yaleg cag premiuta chasquishganno gamcunapis
Tayta Dios munashganno imaypis cawayay
ciélucho premiuta chasquiyanayquipa.
25 Corrinanpd o puclananpépis yachacogcunaga
shumagmi alistacuyan. Paycunaga sayno

alistacuyan ganar laurel jachapita rurash coronata
chasquiyanalanpdmi. Nogansimi isanga alistacuy-
cansi mana ushacag corOnata chasquinansipa.
26 Saymi cOrregcuna cOrreg mayincunata yalinanpa
shumag corrishganno o puclagcuna génayinanpa
shumag puclayashganno nogapis Tayta Diospa
naupanman char premiuta chasquindpa pay
munashganno imaypis cawaycd. 27 COrregcuna
yachaciyédnanpd waran waran corriyashgannOmi
imano nacarpis Tayta Diosninsi munashganno
cawayca. Manasayga waquinta shumag
yacharcasirpis quiquéga Diospa naupanman
manami chéshésu.
10

Sunyag jircacho Israel runacuna Diosta mana
cdsucur cawayashganno mana cawanansipd ydsicuy

12 Waugui-panicuna, gamcuna musyayan-
quimi Israel runacunata unay ima péasashgantapis.
Egipto nacionpita jorgamurmi Tayta Diosninsi
milagrucunata rurargan. Saymi pucutayta
yurisimorgan say pucutay guepalanpa Israel
runacuna aywayananpd. Saynopis Puca Lamarta
ishcayman raquergan chaupinpa pdsaydnanpd.
Saymi  Jesucristuta  chasquicur  nogansi
bautizacushgansino paycunapis Moiseswan
lamar chaupinpa péasar bautizacushno cayargan.
3 Saynopis Tayta Diosninsi puestupashgan
micuyta paycuna lapanmi micuyargan.”
4 Saynodlami yacunaypita wanunanpa caycdyaptin
gagapita yacuta Diosninsi pashtasimorgan

* 10:3 Exodo 16.4-31

lapan upuyédnanpd.” Say gagaga yarpésimansi

Jesucristupitami.  Saynolami sunyag jircacho

Diosninsi waran waran nistashgancunatapis

puestupargan. > Say milagrucunata ricaycarpis

Tayta Diosninsita ascagmi cdsucuyargansu. Saymi

sunyag jircacho mana cdsucogcunataga Tayta

Diosninsi ushacasergan.

6 Israel runacunata sayno castigargan
nogansipis tantyacur mana jusalicunansipami.
7 SaynoOpis  Idulucunata ama adorayaysu.
Israel runacunaga goripita rurash becérruta
adorar jusalicushganpitami Tayta Diosninsipa
palabrancho cayno guelgaraycan:

“Goripita becérrutano ruraycurmi lapan micu-
yargan y upyayargan.

Micuyta ushasquirnami Diosta mana chasquicog-
cunandpis  olgucuna  warmicunawan
jusalicuyargan.”™

8 Sayndpis warmicunawan ama jusalicuyaysu.
Israel runacunaga warmicunawan jusalicuyash-
ganpitami Tayta Diosninsi juc junaglacho ish-
cay chunca quimsa waranga (23,000) runacunata
ushacésergan.”

9 Saynopis Tayta Diosninsita ama obligashunsu
quiquinsi munashgansita rurasinansipa. Israel
runacuna quiquin munashganno obligayta
munayaptinmi Tayta Diosninsi castigargan
culebracunawan picasiypa. Say castiguwanmi
saysica wanuyargan.” 10 Saynopis Israel
runacunata yanapdnanpd Tayta Diosninsi

* 10:4 Exodo17.1-7; Niimeros 20.2-13  10:7 Exodo32.6 = 10:8
Numeros 25.1-9 * 10:9 Numeros 21.4-7

Moisesta  churaptinpis waquenga paypa
contranmi rimayargan. Sayno rimayaptinmi
angilninta Tayta Dios cachamorgan paycunata

wanusir ushacésinanpi.”

11Unay Israel runacunata sayno castigashganta
Tayta Diosninsipa palabrancho guelgaraycan no-
gansi canan wisanpis tantyacunansipami. Jusali-
cushganpita Israel runacunata castigashgannomi
nogansitapis jusalicushgaga castigaméashunpa.
12 Sayno caycaptenga cuidd Tayta Diosninsi
munashganno cawaycashgayquicho gamcunapis
jusalicuyanquiman. 13 Jusalicasimanansipdga
cay pasacho imalapis caycanmi. Sayno captinmi
imanGpapis mana jusalicunansipa Tayta Diosninsi
tantyasimansi. Pay tantyasimashgansita
casucorga manami jusalicushunpaésu.

Idulucunata mana adoraydinanpd ydsishgan

14 Israel runacuna iduluta adorayashganpita
Tayta Dios castigash caycaptenga gamcu-
napis, waugui-panicuna, idulucunata ama
adorayaysu. 15 Tantyacog runacuna carga
tantyacuyanquimanmi cay nicashga rasunpaypa
cashganta. 16 Santa Cénacho vinuta upur ¢manacu
yarpansi Jesucristo nogansi-raycu yawarninta
jichashganta? Saynopis Santa Cénacho tantata
paquipdnacur ¢manacu yarpansi Tayta Dios
salvamaénansipd Jesucristo cruzcho wanushganta?
17 Santa Cénacho juc tantalata lapansi micur
Tayta Diosta adorarmi maysica carpis juclaylano
caycansi. 18 Israel runacunapis Tayta Diosta
adoracunan altarcho pishtayashgan aysata micur

* 10:10 Ntimeros 14.1-38; 16.41-49

lapanpis juclaylano caycdyan. Saynolami pipis
idulucunapa jutincho pishtashgan aysata micorga
say Idulucunata adoragcunawan juclaylano
caycayan.

19 Jdulucunaga manami munayyogsu caycan.
Idulupa jutincho wuywata pishtaptinpis say
iduloga imachopis yanapansu. 20 Saymi
idulucunapa jutincho pishtashgan aysata micorga
idulucunata adorananpa trucanga supaycunatami
adoraycan. Sayno caycaptenga idolo adorag
runacunawan say aysata micur gamcunapis
supaycunatami adoraycdyanqui. Nogaga manami
mundsu supaycunata adoranayquita. 21 Santa
Cénacho vinuta upuycarga ¢imanirtd Jesucristuta
mana chasquicog runacunawan shuntacar
idulucunata adorananpd apayashgan vinutapis
upuycdyanqui? Say vinuta uporga supaycunatami
adoraycdyanqui. Saynopis Santa Cénacho tantata
micuycarga ¢imanirtd waquin runacunawan
shuntacar idulucunata adorananpd apayashgan
aysata micuycdyanqui? Say aysata micorga
supaycunatami adorayciyanqui. 22 Idulucunata
adorananpa apayashgan vinuta upur y aysata
micorga Tayta Diosninsitami rabianaycésiyanqui.
¢Manacu  tantyayanqui  Tayta  Diosninsita
rabiandsiyaptiqui castigaydshunayquipd cashganta?

23 Say aysata micunayquipd y Vinuta
upunayquipad libri caycarpis ama gongdyaysu
micuyaptiqui ydracog mayinsicuna jusalicuyash-
gayquita yarpayananpa cayashganta.
Jusalicuyashgayquita yarparga ¢imatard
gamcunapita yachaconga Tayta Dios

munashganno cawaydnanpd? 24 Sayno
captenga ama quiquilayqui ali cawanayquipa
yarpachacuyaysu, sindga ydracog mayinsicunapis
ali cawayédnanpd yarpachacuyay.

25 Merciducho aysata ranterga idulucunapd
pishtayashganta o mana pishtayashgantapis
mana tapupaylapa rantiyay. 26 Cay
pasacho cagcunaga lapanpis Tayta Diosninsi
camashganmi caycan.” 27 Sayno caycaptenga
pilapis micunayquipd gayasishuptiqui mana
tapupaylapa garashushgayquita micuyay.
2829 Say gayasishogniqui ima idulupépis say
micuyta rurashganta wilashuptiqui isanga say
micuyta micuyaynasu.  Wilaycashuptiqui say
micuyta micuyaptiquega gayasishogniqui runa
yarpanga gamcunapis say idulucunata adorar
micuycdyashgayquitami.

Sayno  nipté  waquinniqui  nicdyanqui:
“Runacuna lutanta yarpashgalanpitaga ¢imanirta
micOmansu? 30 Micuyta puestupdmashganpita
Tayta Diosta agradécicur micuptéga manami
pipis jamurdydmanmansu” nir. 3! Sayno nicarpis
lutala micuyaptiquega runacuna yarpdyanga
idulucunata adoraycdyashgayquitami. Sayno
yarparmi Jesucristuta chasquicuyangasu. Saymi
micurpis, upurpis y imata rurarpis Jesucristuta
runacuna chasquicuydnanpa shumag cawashun.
32 Sayno caycaptenga yaracog mayinsi Israel runa
captinpis mana Israel runa captinpis shumag
yarpachacushun guepaman mana cuticunanpa.
33 Saymi nogapis shumagrd yarpachacé ima

* 10:26 Salmo 24.1

micuytapis micundpd 0 mana micundpdpis.
Lapantapis noga rurd runacuna Jesucristuta
chasquicur salvacuydnanpami.

11

1 Jesucristuta cdsucur cawayashgdnola gamcu-
napis cawayay.

Tayta Diosta alabaydnanpd shuntacdyashgancho
warmicuna  umancunata  shucutacuydnanpd
Ydsishgan

2 Gamcuna imaypis yarpardyamaptiquimi
cushish cayca. Saynopis cushicomi Jesucristupa
wilacuyninta yachasishgdta mana gongayaptiqui.
3 Yachasishgdta chasquicog cayaptiquimi
mastapis ydsircushayqui. Jesucristuta chasquicog
warmicunaga runanta cdsucunanpdmi caycdyan.
Runacunaga Jesucristuta cdsucur cawananpdmi
caycdyan. Jesucristunami Tayta Diosta casucuycan.

4 Waugui-panicuna shuntacéyashgancho
costumbrinsi  cashgannopis Tayta  Diosta
manacur o wilacuyninta wilacur runacunaga
manami umanta shucutacuyanmansu. Umanta
shucutacurcur Tayta Diosta manacog runaga
Jesucristutami manacagman churaycan.
5 Warmicunami isanga waugui-panicuna
shuntacéyashgancho Tayta Diosninsita manacur o
wilacuyninta wilacur umanta shucutacuyanman.
Costumbrinsi  cashganno umanta mana
shucutacorga runantami manacagman
churaycan. Agsanta rutucur warmi pengaypa
cashgannémi umanta mana shucutacorga
pengaypa caycan. 6 Umanta shucutacuyta

mana munag warmega mejor lapan agsantapis
gara putuypa rutucusun. Agsanta rutucuyta
pengacorga umanta shucutacusun.

7 Runata camar Tayta Diosninsi quiquin-
niragtami camargan. Saymi waugui-panicuna
shuntacdyashgancho Tayta Diosninsita alabar
runacunaga umanta  shucutacuyanmansu.
Warmicunami isanga runanpa munaynincho
cayashpan umanta shucutacuyanman. Sayno
shucutacuyanman runapita warmita Diosninsi
camash captinmi. 8 Manami warmipitasu runata
Tayta Diosninsi camash, sindga runapitami
warmita camash. 9 Sayndpis manami warmi
japala captinsu runata camash, sindga runa
japala captinmi warmita camash. 10 Saymi
costumbrinsi cashganno warmicuna umanta
shucutacuyanman  runanpa  munaynincho
cayashpan. Umanta shucutacur runanpa
munaynincho captinmi angilcunapis cushicuyan.

11 Sayno captinpis ama yarpdyaysu runapita
warmi menos vdlishganta. Warmi mana
captenga runa manami canmansu. Runapis
mana captenga warmi manami canmansu.
12 Musyansimi olgupita warmita Tayta Diosninsi
camashganta. Saynodlami musyansi warmipita
olgupis yurishganta. Sayno cananpdmi Tayta
Diosninsi camargan.

13 Waugui-panicuna, shumag tantyacuyay.
Shuntacdyashgayquicho ¢alisurd caycan warmicuna
umanta mana shucutacuylapa Tayta Diosta
manacuyaptin? 14 ;Manasurd pengacuypa
caycan runa agsanta winasiptin? 15 Sayno
captinpis warmicuna agsanta winasiyaptenga

camaraglami caycdyan. Ata agsayog car
shucutacushno captinmi musyansi warmicuna
shucutacuyédnanpd cashganta. 16 Pipis say
costumbrinsita manacagman churayta munarga
shumag tantyacusun. Waugui-panicuna
shuntacéyashgancho panicuna umanta imaypis
shucutacuyanmi. Saypita mads juc costumbritaga
nogacuna manami musyayasu.

Santa Cénata shumag tantyacuycur upuydnanpd
ydsicuy

1718 Gamcunapd wilaydmash Santa Cénata
upuydanayquipa shuntacarga resientisi-
nacuycayashgayquitami. Gamcunaga pagta
rasunpaypapls sayno caycdyanqui. Santa Cénata
upuyanayquipd sayno resientisinacuyaptiquega
manami gamcunata: “Alitami ruraycdyanqui”
némansu. 19 jAchyauca! Sayno resientisinacush-
payquega Tayta Diosninsi munashgannocher
cawaycayanqui ¢au?

20 Sayno resientisinacush caycar Santa
Cénata upuyashpayquega manami Diosninsi
munashganndnasu cawaycdyanqui. 21 Santa
Cénata upuydnayquipd shuntacarshi waquin-
niquega ali micuyta apaycur micuycdyanqui.
Muchogcunanashi munapar ricarpaycayashunqui.
Paycuna miconi caycayaptinpis gamcunaga
pachayqui juntashganyagshi micuycdyanqui y
shincdyashgayquiyagshi vinutapis upuycdyanqui.
22 iSayno carga jusalicuycdyanquimi! Waquin cagta
sayno munapasiyanayquipa trucanga ¢imanirta
wayilayquicunacho micucuyanquisu? ¢Imanirtd
sayno rurar micuyniynag cagta yawasiyanquisu?

ijSayno rurarga Tayta Diosninsita manami
casucuycanquisu! Sayno cashgayquipitaga
manami gamcunata “Alitami rurayashcanqui”
nishayquisu.

Santa Cénata discipuluncunawan Jesucristo upush-
ganpita yachasishgan
20)(Mateo 26.26-29; Marcos 14.22-25; Lucas 22.14-

23 Seflorninsi  Jesucristo Santa  Cénapita
yachasishgalantami nogapis yachaycaseé.
Wanusish  cananpd entreganan  sacaymi
Sefiorninsi Jesucristo tantata aptarcur Tayta
Diosta manacur agradécicorgan. 24 Nircur tantata
paquircur nergan: “Cay tantaga cuerpOmi caycan.
Cay tantata micur imaypis yarpayanqui gamcuna-
raycu wanushgéta” nir. 2> Merendasquirnami
vinuyog vasuta aptarcur nergan: “Cananpitaga
cay vinuta upur imaypis yarpdyanqui yawarnéta
jichar gamcuna-raycu wanushgata. Sayno
wanuptémi Tayta Diosninsi mushog contrituta
ruranga chasquicamagcunata perdonananpa.”
26 Jesucristo sayno nish captinmi Santa Cénata
uporga yarpansi nogansi-raycu  cruzcho
wanushganta. Sayno yarpararmi Jesucristo
cutimushganyag Santa Cénata upunansi caycan.

Jusalicurcur Santa Cénata mana upunansipd
Ydsicuy

27 Pipis jusalicush caycar Santa Cénata
uporga mas jusayogmi ricacun. Sayno uporga
Jesucristo wanushganta manacagmanmi
churaycan. 28 Saymi Santa Cénata up-
uydnayquipdga shumag tantyacuyay imano

cawaycdyashgayquitapis. 29 Jusayog caycar
Santa Cénata upuyaptiquega Tayta Diosninsi
castigaydshunquipami. 30 Waquinniquicuna

sayno upuyashgayquipitashi mana aliyaypa
gueshyaycdyanqui y juc ishcayga wanushganashi

canpis. 31 Santa Cénata upuyanayquipdga
shumagra tantyacuyay jusalicushgayquipita
perdonta manacuydnayquipd. Perdonta

manacuyaptiquega Tayta Diosninsi manami
castigaydshunquipdsu. 32 Castigarpis castigamansi
jusalicushgansicunata cacharinansipami.
Sayno tantyacur jusalicushgansicunata
cacharishgaga Tayta Dios mananami
infiernuman gaycaméshunpénasu.

33 Sayno  captenga, waugui-panicuna,
Santa Cénapd shuntacarga shuyédnacuyanqui
lapayqui upuyédnayquipd. 34 Micanarga manaréa
shuntacar wayiquicunacho imalatapis puntata
micucuyay. SaynOpami Santa Cénacho shuyéanacur
lapantapis ali rurayaptiqui Tayta Diosninsi
castigayashunquipdnasu.

Shamurnami waquin arreglaypéa cagtaga arre-
glashépa.

12

Santu Espiritu tucuy habiliddcunata
gomashgansi

1 Waugui-panicuna, lapansita Santu Espiritu
habilidata gomashgansitami cananga musyasiyta
munaycd. 2 Musyayashgayquinopis Jesucristuta
manari chasquicur  gamcunaga mana
tantyacuyashpayqui waquin runacunanodmi



1 CORINTIOS 12:3 xliii 1 CORINTIOS 12:10

idulucunata adorar cawayargayqui. 3 Sayno
cawarga Jesucristuta manami Ccésucorgayquisu.
Jesucristuta mana cdsucogcunaga manami
mayganpis Santu Espirituta chasquicushgasu.
Saynopis Jesucristuta chasquicur maquincho
cawagcunaga lapanmi  Santu  Espirituta
chasquicuyash.

4 Santu Espiritupitami waquin waugui-
panicuna juc habiliddta chasquiyan vy
waquinnami juc habilidata chasquiyan. Manami
lapan waugui-panicuna say habilidalatasu Santu
Espiritupita chasquiyan, sindga waquin jucta
chasquiyan y waquin juctana chasquiyan.
5 Waquinninsi juc habiliddta chasquir vy
waquinninsi juc habilidata chasquirpis lapansimi
Sefiorninsi ]esucrlstuta maqu1 maqu1 sirviycansi.
6 Sayndlami waquinninsi juc  habilidéta
chasquishga y waquinninsi juc habilidata
chasquishgapis Tayta Diosninsi lapansita
yanapdmansi munashganta ruranansipa. 7 Cada
Ununsitami Santu Espiritu habiliddta gomansi
jucninsi jucninsipis yanapéanacunansipa.

8 Waquin waugui-panicuna Santu Espiritupita
habilidata chasquiyan shumag tantyacurcur
waquinta tantyasiydnanpdmi. Y waquinnami
Santu Espiritupita habiliddta chasquiyan
yachacurcur waquin cagtapis yachasiydnanpa.
9 Saynoélami waquin cagpis Santu Espiritupita
habilidata chasquiyan Tayta Diosman shumag
ydracur imatapis manacuyananpd. Waquinnami
habilidata chasquiyan gueshyagcunata
aliysiyananpa. 10 Waquinnami habilidéata
chasquiyan Tayta  Diosninsiman  ydracur



1 CORINTIOS 12:11 xliv 1 CORINTIOS 12:17

milagrucunata rurayinanpd y waquin cagnami
habilidata chasquiyan Jesucristupa wilacuyninta
wilacuyénanpa. SaynoOlami waquinpis Santu
Espiritupita habiliddta chasquiyan pipis lutanta
yachaycasishganta tantyacuyédnanpa. Waquin
cagnami habilidata chasquiyan Santu Espiritu
parlasiptin mana tantyashgan idiOmacunacho
parlaydnanpd y  waquinnami  habilidédta
chasquiyan pipisjucidiomapa parlaptin runacuna
tantyayashgan idiOmanchOna say parlashganta
tantyasiydnanpd. 11 Lapansitami Santu Espiritu
quiquin munashganno jucno jucno habilidéata
gomansi waugui-panicunata yanapanansipa.

Jesucristupa maquincho car juclaylano cash-
gansita tantyasishgan

12-13 Musyansimi ~ runapa ricrancuna,
chancancuna y umanpis juc cuerpulacho
cashganta. Saynolami Santu Espirituta
chasquicushpansi  lapansipis  juclaylanona
caycansi. Sayno carnami Jesucristupa maquincho
caycansi Israel runa carpis y mana Israel runa
carpis, ashmay carpis y mana ashmay carpis.
Jesucristupa maquincho carmi lapansipis Santu
Espirituta chasquicushcansi.

14 Runapa cuerpunchéga uman, chancan,
maquin vdlinmi. 15 Chaquipis ¢“Mana maqui
carga manami cuerpupasu cd” nishganpitasura
vélinmansu? 16 Saynoéla rinripis ¢“Mana nawi
carga manami cuerpupasu cd” nishganpitasura
valinmansu? 17 Cuerpunsi nawila captenga
¢imawanrd wiyashwan? Saynopis cuerpunsi
rinrila captenga ¢imawanrd mushcuytapis

mayashwan? 18 Tayta Diosninsi munashgannomi
camamashcansi umansitapis, ricransicunatapisy
chancansicunatapis. 19 jiman6rd cashwan cargan
umalansi captin o chancalansi captenga! 20 Asca
parti carpis cuerpoga juclaylami caycan.

21 Manami nawinsipis maquinsita ninmansu:
“Manami gamta nistdsu.” Saynolami umansipis
chaquinsita ninmansu: “Manami gamta nistasu.”
22-24 Saypa trucanga cuerpunsita Tayta Diosninsi
camash mas pishitopay cagcunata y mana ri-
cacag cagcunata mas cuidanansipdmi. Saymi
pishitdpay captin nawinsita mds cuidansi. Ricran-
sita chancansita manami aldpa casupansisu. Sayno
waquin cag particunata mas cuidarpis manami
yarpansisu mana valeg cashganta. Saynolami
pengayninsitapis pipis mana ricananpd sapa-
cunsi.  Sapacurpis manami yarpansisu pen-
gayninsi mana vdleg cashgantaga. 25 Sayno
captenga pishi topay captinpis mana pishi topay
captinpis, runa ricananpi captinpis o mana ri-
cananpi captinpis cuerpunsicho cagcunata la-
pantami nistansi. 26 Cuerpunsicho imalansipis
nanaptenga laquicunsimi. Aliyarga cushicun-
simi.

27 Jesucristuta chasquicushgana carga cuerpo
juclayla cashganno lapansimi juclaylano
caycansi. 28 Saymi Jesucristuman yaracogcunata
Tayta Diosninsi waquinta churash apostolcuna
cayananpd, waquinta churash wilacuyninta
wilacuyénanpé y  waquintana churash
yachasiyidnanpd.  SaynoOpis waquinta churash
milagrucunata ruraydnanpd, waquinta churash
gueshyagcunata  aliydsiydnanpa, waquinta

churash muchogcunata yanapdydnanpd,
waquinta churash shumag ydsicog caydnanpd
y waquintanami churash mana tantyashgan
ididmacunacho parlaydnanpa. 29 Manami
lapantasu Tayta Diosninsi churash apdstol
caydnanpd, ni wilacog cayédnanpd, ni yachasicog
caydnanpd, ni milagrucunata ruraydnanpdpis.
30 Saynopis manami lapantasu Tayta Diosninsi
churash gueshyagcunata aliydsiydnanpd, ni mana
tantyashgan ididmacunapa parlaydnanpd, ni mana
tantyashgan idiomapa parlashganta runacunata
tantyasiydnanpdpis. =~ Sayno caycaptenga ama
laquicuyaysu Santu Espiritu goshushgayqui
habilidd waquin waugui-panicunata goshgan
habiliddno mana captin. 3! Laquicuyénayquipa
trucanga yarpachacuyay Tayta Diosman
yaracog mayinsiwan cuyanacuyanayquipa.
Cuyanacuyanayquipa cagpitami canan
tantyasiyashayqui.

13

Cuyanacunansipdpis tantyasicuy

1 Cay pasacho lapan idiémacunata parlarpis o
angilcunapa idiémanta parlarpis mana cuyacog
captéga platilluta lutala tucar chinchinyagnolami
lapan parlashgécunapis caycdyan. 2 Jesucristupa
wilacuyninta shumag wilacurpis o ima pésananpa
cagcunata musyarpis o pi-may runapita mas
yacharpis mana cuyacog carga manami imapapis
vdlésu. Saynolami Tayta Diosninsiman yéaracur
jirca witicunanpa nipté witicuptinpis mana
cuyacog carga manamiimapépis valésu. 3 Saynopis

muchogcunata lapan imaycéicunata raquiparpis o
runa mayé-raycu wanuyta tarirpis mana cuyacog
carga manamiimapdpis valésu.

4 Cuyacog carga runa mayinsi imata ashli-
mashgapis awantacunsimi. SaynoOpis cuyacog
carga runa mayinsita manami chiquinsisu, sindga
cuyapansimi. Saynopis manami musyag yachag-
tucunsisu ni runa-tucunsisu. S5 SaynOpis man-
ami manacagcunata parlansisu, ni michapis can-
sisu. Sayn0Opis manami rabianaycansisu ni pitapis
nanag nawinsipa ricapaycansisu. 6 Saynopis
manami pitapis cushipaycansisu. Mana alicu-
nata ruraptin cushicunansipa trucanga alicunata
ruraptinmi cushicunsi. 7 Cuyacog carga runa
mayinsi chiquimashgapis manami washanta ri-
mansisu. Jucpa washanta rimaptinpis manami
rimdasinsisu. Lutanta ruraptinpis tantyasinsimi
alita rurar cawananpd. Imata ashlimashgapis
upalacunsimi.

810 Jesucristo = shuntacamashgansiyaglami

wilacuynintapis wilacuycéshun, Santu
Espiritupis juc  idiOdmacho  parlasiméshun
y wilacuynintapis tantyasiméshun. Tayta

Diospa naupanman charnaga saycunata
mananami nistdshunnasu. Sayno captinpis Tayta
Diosninsiwan y runa mayinsiwanmi isanga
imayyagpis cuyanacuycdshunpa. 11 Nogapis
wamra carga wamranolami parlargda vy
yarpachacorgapis. Auquinyarnaga mananami
wamranOnasu yarpachacd. Saynolami Jesucristo
shuntacamashga Santu Espiritu gomashgansi
habiliddcunatapis nistdshunnasu. 12 Cananga
macwa  espéjuwan  ricacognopis shumaéga

manardmi tantyansirdsu Diosninsi imano
cashganta. Gloriacho paywan tincurnami isanga
shumag tantyashunpa.

13 Cay pasacho lapan ushacaptinpis manami
imaypis ushacangasu Tayta Diosninsiman
yaracushgansi, gloriaman  pushamadanansipa
promitimashgansi y cuyanacushgansipis.
Say quimsanpitapis mdas alega caycan
cuyanacushgansimi.

14

Mana tantyashgan idiémacunacho Santu Espiritu
parlasishgan

1 Sayno caycaptenga gamcuna shumag
cuyanacur cawayay. SaynoOpis Tayta Diosninsita
manacuyay paypa ali wilacuyninta pi-maytapis
shumag tantyasiydnayquipa. 2 Runacuna
mana tantyashgan ididmapa wilacuptiquega
manami  pipis tantyashunquipdsu imata
parlaycashgayquitapis. Saypa trucanga Tayta
Diosnilansimi tantyashunquipéd. 3 Tantyashgan
ididmapa  wilacuyaptiquimi  isanga lapan
nishgayquitapis runacuna tantyayadshunquipa.
Saymi cushicur shumag yachacuyanga Tayta
Diosninsi munashganno cawaydnanpd. ¢ Mana
tantyashgan ididmapa wilacorga say wilacog
waugui quiquilanmi cushicun. Runacuna
tantyayashgan idiémapa wilacuptinmi isanga
lapanpis cushicur tantyacuyan Tayta Diosninsi
munashganno cawayéananpa.

> Ama yarpdyaysu mana tantyayashgan
ididmacho wilacuyashgayqui mana ali cashganta.

Sayno captinpis mdés ali caycan runacuna
tantyayashgan ididmacho wilacuyaptiquimi.
Mana tantyayashgan ididomacho wilacuptiquega
juc waugui o0 juc pani canman runacunata
tantyasinanpd. Sayno tantyaseg captenga alimi
canman juc ididmacho wilacuptiquipis.

6 Waugui-panicuna, shumag tantyacuyay.
Gamcunaman watucacog shamur mana
tantyayashgayqui idiOmacho yachasipté
¢imanOpard yachacuyanquiman?  Tantyayash-
gayqui ididmacho yachasiptémi isanga cushicur
shumag chasquicuyanquipd. 7 Pincullutapis
arpatapis lutala tucaptenga manami
tantyacansu imata tucaycashganpis. 8 Saynopis
guérraman aywar cornétata lutala tucaptenga
solddducunapis ~ manami  alistacuyanmansu
pelyaman aywaydananpa. 9 SaynoOlami canga
waugui-panicuna  shuntacdyashgancho mana
tantyashgan ididmapa wilacuyaptiquega. Imata
niyashgayquitapis mana tantyar manami
imatapis yachacuyangasu. Sayno wilacorga
walalami wilacuycéyanqui.

10 Musyashgansindpis ascami idifmacuna
caycayan. Lapan idiOmata mana tantyarpis
quiquinpa  ididmantaga  pipis tantyanmi.
11 Sayno captinpis mana tantyashga ididmacho
pipis parlapdmaptenga imata nicdmashgantapis
manami tantyashdasu. Saynolami paycuna
mana tantyashgan ididmacho parlapté imata
nicashgitapis tantyayamangasu. 12° Sayno
caycaptenga ¢imanirta munaycayanqui
runacuna mana tantyayashgan ididmacho
wilacuyta? Saypa trucanga yarpachacuyay

runacuna tantyayashgan idiomacho shumag
wilacuyénayquipd. SaynOpami runacuna
yachacuyanga Tayta Diosninsi munashganno
cawaydnanpd. 13 Imano captinpis runacuna
mana tantyashgan idiomacho wilacuyta munarga
Tayta Diosninsita manacuyay wilacushgayquita
tantyasiyanayquipa.

14 Saynflami  caycan  Santu  Espiritu
parlasimaptin mana tantyashga ididmacho Diosta

manacupteépis. Mana tantyashgd idiomacho
Diosta manacorga manami tantydsu imata
nicashgatapis. 15 Sayno captenga manami

Santu Espiritu parlasimashgan idiOmalachOsu
manacushd, sindga tantyashga idiomachopis Tayta
Diosninsita manacushimi.  SaynOpis manami
Santu Espiritu parlasimashgan idiOmalachOsu
Tayta Diosta alabashd, sin0dga tantyashga
ididmachdpis alabashami. 16 Gamcunapis
runa mana tantyashgan ididmalacho Tayta
Diosta alabayaptiquega waquin runacuna
gamcunawan juntu manami alabayta
camépacuyangasu. 17 Lapan shonguyquiwan
cushish alabayaptiquipis paycunaga updlalami
ricardydshunquipa.

18 Gamcunata yanapdshushgayquindlami
nogatapis Santu Espiritu yanapdman mana
tantyashgd ididmacho Tayta Diosta manacundpa
y alabanépépis. Sayno yanapdmaptinmi Tayta
Diosta agradécicd. 19 Sayno captinpis waugui-
panicuna shuntacdyashganchga manami mana
tantyayashgan ididmachOsu  parld,  sindga
tantyayashgan idiomachomi. Largu ratu mana

tantyashgan ididmacho parlandpa trucanga mas
alimi caycan walcalatapis tantyashgan ididmacho
parlapté.

20 Waugui-panicuna, runa mana tantyashgan
ididmacho wilacuyashpayqui ¢imanirtd
yarpaycdyanqui ali wilacog cayashgayquita?
Sayno vyarparga wamra yarpashgannolami
yarpaycayanqui. Jusalicuycunapdmi isanga
wamra yarpayla cayanquiman. 21 Tayta
Diosninsega palabranchdpis cayndmi nican:
“Israel runacunata castigarmi juc nacionpita

runacunata cachamushd munayninman
churananpa.
Mana tantyashgan ididmacho parlapéyaptinmi
imata parlayashgantapis tantyayangasu.
Sayno castigaptépis manami césucaydmangasu.””™

2225 Say guelgaraycashganndémi gamcuna
cagchOpis runa mana tantyashgan idiémacho
parlaptiqui Jesucristupa wilacuyninta
chasquicuyangasu. Chasquicuyénanpa trucanga
l6cu cayashgayquitami yarpdyanga. Tantyashgan
ididmacho wilacuyaptiquimi isanga tantyayanga
Tayta Diosninsi gamcunawan caycashganta.
Saynopis tantyayanga Tayta Diosta mana casucur
jusalicuycashganta. Saymi gongurpacuycur
perdonta manacuyashpan Tayta Diosninsita
alabayangapa.

Waugui-panicuna shuntacdyashgancho
desordinta mana ruraydnanpd ydsicuy

26 Sayno captenga shuntacdyashgayquicho
salmucunata cantarpis, Jesucristupa

* 14:21 Isaias 28.11-12

wilacuyninta yachasirpis, Tayta Dios
tantyasiyashushgayquicunata wilacurpis, runa
mana tantyashgan idiOmacho parlarpis y say
parlashganta waugui-panicunata tantyasirpis
lapanta rurayay waugui-panicuna yachacur
Tayta Diosninsi munashganno cawaydnanpd.
27 Mana tantyashgan idiOmacunacho parlarga juc
ishcay wauguila trucanacuypa parlayasun. Say
parlayashgantaga juc wauguina tantyasisun.
28 Pilapis tantyasinanpd mana captenga
upélacuydsun. Mana tantyashgan ididmacho
parlananpa trucanga shongulanchona Tayta
Diosninsita manacuyésun.

29 Saynola waugui-panicuna
shuntacdyashgancho pipis: “Diosninsimi cayno
tantyasimash” nir wilacurpis juc ishcayla
wilacusun.  Nircur wiyagcuna tantyacuyésun
say wilacushgan Diosninsipita cashganta o
mana cashgantapis. 30 Imatapis wilacunanpa
juc wauguita Tayta Diosninsi tantyasiptenga
parlaycag waugui updlacusun jucag wauguina
parlamunanpéa. 31 Saynopami lapanpis parlayta
munag cdga parlamonga waugui-panicuna
yachacuyénanpa. 32 Parlanayquipd Tayta
Diosninsi tantyasishuptiquega ama yarpdyaysu
jucla parlaydnayquipd cashganta. Saypa
trucanga jucniqui jucniquipis parlayanayquipa
shuyénacuyay. 33 Tayta Diosninsega desordin
cananta manami munansu, Sinbdga lapanpis
shumag ordenddu canantami munan.

34 May-saychopis waugui-panicuna
shuntacédyashgancho warmicuna lutala mana

parlacuyashganno gamcuna cagchopis
warmicuna lutalaga ama parlacuydsunsu.
Lutala parlacunanpa trucanga Tayta Diosninsi
palabrancho nishganno warmega runacunata
respitanman. 35 Sayno captenga imatapis mana
tantyar imarga desordinta rurananpa trucan
wayinman cutiycur runanta tapucusun. Waugui-
panicuna shuntacdyashgancho lutala imatapis
parlarga respétuynagmi caycan.

36 sImanirtd  yarpaycdyanqui  gamcunala
Jesucristupa wilacuyninta yachayashgayquita?
37 Rasunpaypa Tayta Diosninsipa wilacognin
carga o Santu Espiritu tantyasishgan runa carga
tantyacunquimanmi cay cartacho nishgécuna
Jesucristo munashganno caycashganta.
38 Cay cartacho nishgdcunata pipis mana
chasquicuptenga payta ama cdsupdyaysu.

39 Sayno caycaptenga Tayta Diosninsi
tantyasiyashushgayquicunata runacuna
tantyayashgan idiomacho wilacuyay. Sayno
captinpis mana tantyashgan ididmacho wilacuptin
pipis tantyaseg captenga ama michdyaysu.
40 Isanga shuntacdyashgayquicho Tayta Diosninsi
munashgannola lapantapis ordenddu rurayay.

15

Jesucristo cawarimushgan

1 Waugui-panicuna, gamcuna cagman shamur
Jesucristupa wilacuyninta wilacupté cushishmi
chasquicuyashcanqui. Cananpis saynolami
cushishla yachacuycdyanqui payman ydracur
imaypis cawayanayquipd. 2 Say ali wilacuyninta

chasquicur Tayta Dios munashganno cawarga
gloriamanmi chéyanquipa. Tayta Dios
munashganno mana cawarga  waldlami
wilacuynintapis chasquicuyashcanqui.

3 Gamcunata yachasishcd yachacushgalatami.
Say yachasishgdga caynomi nican: Jusalicush-
gansita perdonamdnansipdmi Tayta Diosninsipa
palabrancho guelgaraycashgannola Jesucristo
cruzcho wanush. 4 Saynopis Tayta Diosninsipa
palabrancho guelgaraycashgannoélami Jesucristo
wanur pamparashganpita quimsa junagta
cawarimush. > Cawarircamurnami puntata yuri-
pargan Pedruta. Saypitanami yuripargan chunca
ishcay (12) apostolnincunata. 6 Nircurnami pisga
pachac (500) waugui-panicuna shuntacashga
caycagtapis yuripargan. Say waugui-panicuna
juc ishcay wanucushgana captinpis waquenga
cawaycdyanrdmi.* 7 Santiaguta yuriparcurnami
waquin apostolnincunatapis yuripargan.
8 Saypitardmi mana vileg captépis nogata
yuripdmash.

910 Jesucristo manard yuripdmaptin nogaga
payta chasquicogcunata gaticacharmi usharga.
Sayno lutanta rurash caycaptépis Tayta
Diosninsimi cuyapdmashpan acramash apostolnin
candpd. Apostolnin candpd churarcamashpanmi
yanapaycaman Jesucristupa wilacuyninta
wilacunéapa. Sayno yanapdmaptinmi waquin
apostolcunapitapis masra Jesucristupa
wilacuyninta wilacuyca. 11 Waquin wilacuptinpis

* 15:6 Sayno nishpanmiPablo tantyasergan cay cartata guelgash-
gan wisan cawaycashganta.

o wilacuptépis Jesucristupa wilacuynintami
wilacuyashca. Say ali wilacuyta wiyarmi
Jesucristuta chasquicuyashcanqui.

Wanush runacuna cawariydmunanpd cashgan

12 Jesucristo wanushganpita cawarimush
caycaptenga (/imanirtd waquinniqui  par-
laycdyanqui wanushcuna mana cawariydmunanpd
cayashganta? 13 Wanushcuna mana
cawariyamunanpa captenga Jesucristupis
wanushganpita manami cawarimunmansu
cargan. 14 Mana cawarimush captenga
waldlami paypa wilacuyninta wilacuydman.
Sayno captenga Jesucristuta waldlami
chasquicuyanquimanpis cargan. 15 Sayndpis
wanushcuna mana cawariyamunanpd captenga
Jesucristuta Tayta Diosninsi cawarisimushganta
wilacurpis lulacurmi puriydman.

16 Wanushcuna mana cawariydmunanpa
captenga Jesucristupis wanushganpita manami
cawarimushgasu. 17 Saynopis Jesucristo mana
cawarimush captenga payta chasquicurpis
jusalicushgansipita manami perdonashgasu
cashwan. 18 Sayno captenga Jesucristuman
yaracuycar wanogcunapis wanuyashgalanchomi
ushardyanman cargan. 19 Wanushgansipita
mana cawarimunansipa captenga Jesucristuman
yaracushgansipis waldlapami caycan.

20 Waugui-panicuna, shumag tantyacuyay.
Jesucristoga rasunpaypami  wanushganpita
cawarimush. Puntata pay cawarimush
captinmi musyansi nogansipis cawarimunansipa
cashganta. 21 Addn jusalicushganpita

wanunansipd cashganta musyashgansindomi
Jesucristo cawarimushganno nogansipis
cawarimunansipé cashganta musyansi.
22 Adanlapita mirash car lapan runacuna
wanoglami caycdyan. Jesucristuta chasquicurmi
isanga lapan  cawariydmonga  gloriacho
cawayananpa.

23 Puntataga Jesucristutami Tayta Diosninsi
cawarisimush. Jesucristo cutimuptinrami
payta chasquicogcunata cawarisimongapa.
24 Saypitanami juicio final cangapa. Saychonami
Satanasta y contran sharcogcunatapis Jesucristo
infiernuman gaycongapa. Nircurnami lapan
imaycatapis Tayta Diospa munayninman
entregangapa. 25 Tayta Diosninsipa
palabranchoépis nican lapan camashgancunata
maquincho sararashpan contran cagcunata
vincinanpa cashgantami. 26 Tayta Diosninsiman
lapanta entregaycuptinnami wanuypis
manana canganasu. 27 Tayta Diospa
palabranchopis Jesucristupa caynOmi nican:
“Paypa munayninman lapantami Tayta Diosninsi
churash.”™ (Sayno niptinpis Jesucristoga
Tayta Diosninsipa maquinchomi caycan.)
28 Jesucristupa munayninman Tayta Dios
lapantapis churash captinmi Jesucristupis Tayta
Diospa munayninman lapanta cutisengapa.
SaynOpami Tayta Diosninsi lapan imaycatapis
maquincho sararangapa.

29 Waugui-panicuna, ¢imanirtd yarpaycayanqui
wanushcuna mana cawariydmunanpd

* 15:27 Salmo 8.6

cashganta? Wanushcunata Tayta Diosninsi
mana cawarisimunanpé caycaptenga
¢imalapdrd wanushcunapa trucan waquinniqui
bautizacuyanquipis? 30 SaynOpis wanushcuna
mana cawariydmunanpd captenga ¢imapdrd
wanuy cawaypis wilacur puriycdyaman?
31 Say wilacuyta wilacur puriptémi waran
waran maypa aywaptépis wanusimayta
munaycayan. Sayno captinpis manami
laquicosu, sindga salvacuyédnayquipd Jesucristuta
chasquicuyaptiquimi cushicé. 32 Cay Efeso
marcachopis fiyu runacuna chiquiydmashpanmi
wanusimayta munaydmargan. Wanushcuna
mana cawariydmunanpd captenga ¢sayjinanpa
imalapéra sayno chiquishgapis puréman? Sayno
chiquish canansipa trucanga waquin runacuna
niyashganndla nogansipis cawashun. Paycunaga
cayndémi nicdyan: “Wanurpis pachansitami
apashonga. Cawashgansiyagmi micunansi
upunansi.”*

33 Runacuna sayno niyashgantaga ama
casupayaysu. Mana ali amigucunaga lutan
ruraycunamanmi garpuriycuydashunquipa.
34 Shumag tantyacuyashpayqui jusalicuycunata
cachariyayna. =~ Waquinniquega jusalicuylacho
cawayashpayqui Tayta Diosninsita manami
rasunpaypasu chasquicuyashcanqui. Sayno
cawayashgayquega pengaypami caycan.

Wanushcuna cawariydmuptin cuerpun imano
cananpd cashganta tantyasishgan

* 15:32 Isaias 22.13

35 Wanushcuna mana cawariydmunanpa
cashganta yarparmi waquinniquega nicdyanqui:
“¢ImanOrd ushacashgana caycarga wanushcuna
cawariydmonga? Cawarimuptin ¢imanOrd
cuerpun canga?” nir. 3637 Sayno yarparga
upa yarpaymi cayciyanqui. Nogansi imatapis
murorga manami jachatasu murunsi, sindga
murutami. Saypitardmi shulun winamun
trigu carpis o maygan saqui micuy carpis.
Sayno  winamuptin manami mamantasu
ricansi, sindga jachatanami. Mamanga ismur
ushacanmi. 38 Maman ismur ushacaptinpis
Tayta Diosninsi camashgannolami cada casta
murupita jacha winamun. 39 Lapan casta aysapis
juc-nirag juc-niragmi caycdyan: runapa carpis,
uywapa carpis, vuelagpa carpis y pescadupa
carpis. 4041 Saynolami intipapis, quilapapis
y goyllarcunapapis asicyaynin juc-nirag juc-
nirag caycdyan.  Saynopis ci€lucho cagcunaga
manami cay pasacho cagcunandsu caycdyan.
4243 SaynGlami nogansipapis cawarimuptinsi
ci€luchbga cuerpunsi juc-niragna cangapd. Canan
cag cuerpunsega wanuptinsi ushacéinalanpdmi
caycan. Cawarimog cag cuerpunsimi isanga

imaypis ushacanganasu. 44 Canan cag
cuerpunsega cay pasacho cawanalansipami
caycan. Wanushgansipita cawarimushgami

isanga cuerpunsi gloriacho cawanansipédna
canga.

45 Tayta Diosninsipa palabranchopis
nican alpapita camarcur Adanta cawayta

goshgantami.® Adanta cawayta goshgannolami

* 15:45 Génesis 2.7

nogansitapis mana ushacag cawayta Jesucristo
gomashunpd. 46-49 Cay pasacho cashgaga Adanpa
cuerpun ushacagla cashganndomi nogansipapis
cuerpunsi ushacagla caycan. Gloriacho
cashganami isanga Jesucristupa cuerpun mana
ushacag cashganno nogansipapis cuerpunsi
mana ushacagna cangapa. Isanga puntata
chasquinsi ushacag cuerputa cay pasacho

cawanansipa. Saypitarami mana ushacag
cuerputa chasquishun gloriacho imayyagpis
cawanansipa. 50 Sayno captinmi aysantin

tuluntenga pipis Diospa naupanman changasu.
Ushacag cuerpunsega manami gloriacho
cawanansipasu caycan, sin0ga cay pasacho
cawanalansipdmi.

51 Waugui-panicuna, ama yarpdyaysu lapansi
wanunansipd cashganta, sintga Jesucristo
cutimur shuntamashpansimi wanush cashgapis
o cawaycashgapis elagpita  cuerpunsita
mushog cuerpuman ticrasengapad. 52 Saynoga
elagpita ticrashunpd ultimo cag cornétata
tucascamuptinmi. Say junagmi wanushcuna
mana ushacag mushog cuerpuyogna
cawariyamongapd. Cawaycagcunapis saynolami
mushog cuerpuyog elagpita ricacuyangapa.
53 Mushog cuerpuyogrami ricacushun
Tayta Diosninsipa naupancho imayyagpis
cawanansipéaga.

>4-55 iTayta Diosninsi camarishgan mana
ushacag cuerputa chasquishpansi ima jinanparé
cushicuycushunpé! Saychdga wanuy mananami
canganasu. Sayno cananpami Tayta Diosninsipa
palabranchopis cayno guelgaraycan: “Wanuyga

manacagman churashganami caycan.
56 Palabrancho sayno guelgaraycaptinpis
Tayta Diospa mandamientuncunata mana
césucuyashganpitami runacuna lapanpis wanuyan.
57 Jesucristuta cachamur Tayta Diosninsi
salvamashgami isanga wanushgansipita
cawarimushunpd. Sayno salvamashgansipita
Tayta Diosninsita imaypis agradécicushun.

58 Sayno caycaptenga, cuyay waugui-panicuna,
wanushgansiyag Tayta Diosninsi-raycu imaypis
cawashun. Saynopis cushi cushila Jesucristupa
wilacuyninta imaypis wilacushun. Musyayash-
gayquinopis Tayta Diosninsita sirviycashgansega
manami waldlasu caycan.

16

Muchog waugui-panicunapd ofrendata
Imanopis shuntaydnanpd ydsishgan

1 Jerusalencho cag muchog waugui-
panicunapa ofrendata shuntarga shuntayay
Galacia provinciacho caycar ydsishglnola.
2 Paycunata ydasir caynOmi nergd: Semdna
arur  gdnapacushgayquipita @ cada  domingo
shuntayanqui say ofrendata. Sayta shuntayanqui
noga chamupté entregaydménayquipd. Ama
shuyardyaysu noga chdmuptéra shuntaydnayquipa.
3 Saynopis Jerusalenman shuntayashgayqui
ofrendata apar aywaydnanpd juc ishcay
wauguicunatapis acrayay. Quiqué chay-
camurnami  paycunapa cartata  rurasha

* 15:54-55 Isaias 25.8; Oseas 13.14

Jerusalenman ofrendata apayaptin waugui-
panicuna chasquicuydnanpd. 4 Nogapis aywanépéa
camacaptenga paycunawanmi aywashépa.

May-saypapis aywananpd Pablo yarpashgan

5> Gamcuna cagman shamur Macedonia
provinciapardmi tumamushd. 6 Chaycamorga
capasmi tamya quila pdsashganyag saycho
tashard. Saypitanami gamcuna yanapayamanqu1
waquin marcacunamanpis aywandpd. 7 Manami
pasddalaga gamcunata watucayta mundsu. Saypa
trucanga Tayta Diosninsi munaptin gamcuna
cagcho tdshdrdmi. 8 Say nishgédno cay Efesupita
shamushé Pentecostés fiesta® ushasquiptinrami.
9 Runacuna chiquiycdyamaptinpis Tayta Diosninsi
yanapaycdmanmi cay  marcacunacho ali
wilacuyninta wilacundpa. Sayno wilacuptémi
ascarunacuna Jesucristuta chasquicuycéyan.

10 Wauguinsi Timoteupis noganodmi
Jesucristupa wilacuyninta wilacur puriycan.
Gamcuna cagman pay chamuptin cushishla
chasquicuyanqui. 11 Paytaga maygayquipis
manacagman ama churayaysu. Shumag
chasquicuyaptiquega cushishmi noga cagman
cutimongapa. Nogacunapis payta caycho
shuyacuycédyami.

12 Gamcuna cagman waquin wauguicuna
shaydmuptinmi Apolustapis ruwacorgd gamcu-
naman shamunanpd. Sayno ruwacuycaptépis
pay manami shamuyta camdpacushgasu. May
nircurrami shamongapa.

* 16:8 Pentecostés nishgan fiestata rurayag mayo quila ushay o
junio quila galaycunanchomi.

Carta ushanan

13 Imapitapis alcdbu cayay. Imano nacarpis
Tayta Diosninsi munashganno cawayay. Saynola
imatapis mana mansacuypa Tayta Diosninsiman
imaypis ydracuyay. 14 Pi-maywanpis cuyanacur shu-
mag cawayay.

15 Waugui-panicuna, musyayanquimi
wauguinsi Estéfanas castancunawan
Acaya provinciacho Jesucristuta puntata
chasquicuyashganta. ~Saypita-pasami paycuna
Tayta Diosninsi munashganno cawaycdyan.
Saymi paycunaga waugui-panicunata imachopis
yanapaycdyan. 16 Paycunano cagcunataga pitapis
Casucuyay.

17 Estéfanas, Fortunato y Acaico gam-
cuna cagpita watucamag chaycayamuptin
fiyupami  cushicushca. 18 Gamcunata
shacyésishushgayquintlami nogacunatapis
paycuna shacyésiydmashga cushishla Jesucristupa
wilacuyninta wilacuyandpd. Paycunata shumag
respitayanqui.

19 Cay Asia provinciacho caycag waugui-
panicunapis gamcunapd  saliidunta  apa-

sicaydmunmi. Saynopis Aquila y Priscila y
wayincho shuntacag ~ waugui-panicunapis
gamcunapa saludunta apasicayamunmi.

20 Sayné6la chasquicuyay lapan waugui-
panicunapa saltidunta. Gamcunapis cushishgala
saludanacuyay.

21 Cay cartata dictashgdno juc guelgapdmash
captinpis ushanantaga quiquémi guelgamao.

22 Pipis Jesucristuta mana cuyag ciga infiernu-
man gaycushmi canga. jSefior Jesucristo cutimu-
nanpanami caycan!

23 Seflorninsi Jesucristo yanapaycuyaldshunqui
imaypis ali cawaydnayquipd. 24 Jesucristuman
yaracog mayé cayaptiquimi lapayquicunapa
salidota apasicamo. [Amén.]

